
Amıı́ eghalaeda ts’ęhk’eh gondı 
kagı ̨ɂ́ǫ la, kıı́ naotı le t’áh Azhıı́ ghǫh 
agedı sıı́ nezų keots’ę́dıhɂá gha
Góhdlı Ndéh ts’ęh ndéh ts’ę́ k’ahodéh-ke kagenedhe, Yudáa Dehcho Gáh Satsǫ Mehchıę̨́ Ek’élucho ts’uhtsı ̨gedı.́ Edı ̨satsǫ́ 
mehchıę̨́ ek’élucho # łıé́ la edúhjǫ Góhdlı Ndéh gok’ę́ę́ zhıı́  yudáa Pehdzéh kı Ndéh gots’ęh Tułıt́’a gots’ęh Tłeh Gu ̨́lı ̨ts’ę́ nıɂá 
gha. Edı ̨ek’élucho la dúh godı ́ek’élu zhanıɂá gots’ęh godı ́gonáa ek’élu gu ̨́lıı́ sıı́ azhǫ łeanelá gha gots’ęh ezhıı́ gháádé xaye, 
Łuk’éh, Imbéh gots’ęh xat’a ̨á ̨ ́ek’élucho mek’eh ats’etı̨ gha ts’ęhk’eh agogeléh gha gots’ęh dúh godı ́xaye ek’élu nıɂá sıı́ zhee 
tł’áa sıı́ ek’élu cho gehtsı ̨gha. 

Edı ̨eghálaeda la Dene ladá dhąą déhtth’ı ̨ahsıı́ ghǫh gogedéhtth’ǫ sıı́ azhǫ ahsıı́ ghágenda ghá. Góhdlı Ndéh ts’ęh ndéh 
ts’ę́ k’ahodéh-ke amıı́ ek’élu k’eh eghálagenda gha sıı́ gohéh ahsıı́ azhǫ ghágenda gha, atł’áa dahsée ndéh ts’ęhk’eh ahsıı́ 
megóhthę́ agondéh ch’á gha gedı.́ Amıı́ eghálagenda kehogenıh́thı gha sıı́ azhǫ gondı la Mǫ́lasǫłıę̨́, Dene Zhatıe, gots’ęh 
Sahtu Got’ı ̨ę zhatıe azhǫ metah thelá ǫt’e. 

EGHÁLAEDA DÁONDIH MÓODAT’Į GHÁ 
Góhdlı Ndéh ts’ę́ k’ahodéh-ke sıı́ ededı ̨gha eghálaeda ts’ęhk’eh kehonıdhe gots’ęh ezhıı́ la Góhdlı Ndéh gots’ęh Canada edı ̨
megháádé eghálaeda gots’ęh dene zhee t’aogedehthı ghá. Edı ̨eghálaeda la nezų gots’endıh gha gots’ęh azhǫ Góhdlı ndéh 
gok’ezhıı dene nágedeh ahsıı́ detı t’ah azhǫ megháádé ahsıı́ k’et’a ̨á ̨ ́andéh gha, gots’ęh megháádé Góhdlı Ndéh eghálaeda 
łǫ andéh gha. Edı ̨satsǫ́ mehchıę́ ek’élucho met’áh ahsıı́ t’ah gogha gedezhıı énıdé megháádé nezų agondéh gha gots’ęh 
dúh ndéh gu ̨́lıı́ adandı ̨t’ah edı megháádé ahsıı́ azhǫ kǫ́tah ts’ę́ ahsıı́ ehghágele gha gots’ęh megháádé chu godı ̨ndéh k’eh 
ahsıı́ detı kagoagı ̨ńdaa genıdhe énıdé , kıı́ naotıle t’ah ahsıı́ gogı ̨ɂ́á ghá gots’ęh ezhıı́ chu met’áh eghálaeda łǫ agondéh ghá.

SÁEDEDHĄĄ AHSÍI GHÁTS’ENDA GOTS’ĘH AMÍI 
EGHÁLAGENDA TS’ĘHK’EH GO-EDĮHTŁ’ÉH
Dene ladá dhąą déhtth’ı ahsıı́ ghǫ gogedéhtth’ǫ la sáededhąą ahsıı́ ghágenda atł’áa dáondıh t’ah edı ̨eghálaeda sıı́ dahsée 
dechıt̨ah ts’ęhk’eh gots’ęh amıı́ yudáa Dehcho gáh nágedéh sıı́ gothę́ agondéh gha sóondı. Ekúh xaye 2013, dene ladá dhąą 
déhtth’ı ahsıı́ ghǫ gogedéhtth’ǫ sıı́ káa kǫ́tah gohéh ǫkılı ̨h́ nazhagıt̨ı, ezhıı́ la azhıı́ sée goɂǫ ahsıı́ megóhthę́ agondéh ch’á 
azhǫ gondı łáot’e nıgenıdháh. Ezhıı́ mets’ęhɂǫ, ahsıı́ ǫkı kagı ̨d́háa gots’ęh Góhdlı Ndéh ts’ę́ k’ahodéh-ke sıı́ geghǫeda gha:

• Kǫ́tah dáondıh zhee t’aogedéhtthı gha gots’ęh dáondıh t’ah mets’ęhɂǫ eghálaeda łǫ andéh gha: Edı ̨azhıı́ gondı 
kagı ̨ɂ́ǫ la dáondıh t’ah megháádé nezų agondéh gha: 

o Dáondıh t’ah eghálaeda mets’ęhɂǫ łǫ agondéh gha, dúh ahsıı́ detı t’ah ezhıı́ chu

o Gegháenda gha, edıh̨tł’éh ku ̨́ę́ ts’ęhk’eh chu gots’ęh eghálaeda ts’ęhk’eh chu  goghágoneté gha gots’ęh dáondıh 
t’ah dene gots’ęhk’eh chu ahsıı́ goghǫ náendıh gha.  

o Nezų Gots’endı gots’ęh Ts’enda ts’ęhk’eh chu gots’ęh amıı́ thanę nagedéh gots’ęh Góot’ıę, chu gots’ęh kǫ́tah chu, 
gots’ęh dáondıh t’ah dechıt̨ah nagedéh chu,

o Kǫ́tah gots’ęhk’eh eghálaeda łǫ andéh gha gots’ęh megháádé dene łǫ gotah aget’ı ̨gha.

• Medzıh, Golǫ gots’ęh ahsıı́ gonáa kats’ę́nıdhe: Edı ̨gondı kagı ̨ɂ́ǫ la dáondıh Yudáa DehCho gáh Ek’élu cho gegée sıı́:

o Godı ́ahsıı́ dechıt̨ah nadéh ı ̨ĺe énıdé godı ́ahsıı́ met’áodéɂá nadéh, ahsıı́ zhágúndıh́ , godı ́Golǫah dezhaa 
zhagenıhshé, megháádé ahsıı́ łǫ łek’éh at’ı ̨gha, dene łǫ chu ek’élu cho K’eh nágezeh gha, gots’ęh azhıı́ dechıt̨ah 
met’áts’enıɂá gots’ęh dechıt̨ah ts’ęh naıı́d́ı ́Megóhthę́ agondéh gha.

Gonáa chu edı ̨ek’élucho ts’ęhk’eh gondı kagı ̨ɂ́ǫ la megháádé dáondıh ahsıı́ łǫ megóhthę́ agondéh gha. Azhıı́ chu metah 
thelá la, edı ̨nıh́ts’ı met’áh ts’ę́jıı́ chu, dųɂǫ hútł’ı ́naodetth’ee gha, łue chu megohthę́ agondéh gha, tu chu, dechıt̨ah ahsıı́ 
zhánıźheh, dechıt̨ah ahsıı́ zhágúndıh́ chu, godı ́ahnıh́ dene ageąt’ı ̨chu, dene naǫdhe gots’ęh godı ́dene nagı ̨d́é chu gots’ęh 
kıı́ godı ́ndéh t’ah ageąt’ı ̨le gots’ęh godı ́kıı́ ndéh k’eh ahsıı́ kagı ̨d́háah le. 

YUDÁA DEHCHO GÁH SATSǪ́ MEHCHĮE ̨ ́
EK’ÉLUCHO GEGÉE TS’ĘHK’EH
Edı ̨Yudáa DehCho gáh Satsǫ́ Mehchıę̨ Ek’élucho gegée la godı ́Dehcho  gots’ęh Tułıt́’a gots’ęh Sáhtu gondéh ekúh zhee 
gha agogeléh gha,ezhıı́ la edıh̨tł’éhchúu k’eh móodat’ı ̨ǫt’e. Káa azho t’ah medzah shıh́ deh gots’ęh ųdaa ts’ę́ 281 km ts’ę́ 
ek’élucho gegée ghá ( káa azhǫ t’ah Pedzéh kı ts’ęh yudáa ts’ę́ 1 km ts’ę́ ek’élucho gegée gha) godı ́Prohibition deha nılı ̨( 
ezhıı́ la 28km Tłeh Gu ̨́lı ̨yunáa gots’ęh). Satsǫ́ mehchıę̨́ ek’élucho la godı ́tthembaa ghágonıɂ̨á sıı́ ezkúh zhee agogeléh gha. 

Ųdaa Dehcho gáh Satsǫ́ Mehchıę̨́ ek’élu gegée gots’ęh Azhıı́ 
metah thelá la: 

• Dúh godı ́xaye ek’élu nıɂá sıı́ menak’ǫ́ 60 metres nekaa agogeléh 
gha. Gonáa ek’élu k’ǫnı gha séegogeléh gha. Gogháádé, 
tthedhaa t’ah ek’élucho k’ǫnı ǫkı łegah́ nıɂá gehtsı ̨gha.

• Godı ́ek’élucho k’ǫnı deha tehdeɂá sıı́ ekúh zhee sǫ́ǫ 
satsǫ́ k’ó tu mezhıh detł’ée sıı́ nıgıh́gée gha.

• Godı ̨tthedhaa gots’ęh tthe agı ̨ĺéh gha sıı́ zhee ts’ę ́ek’élu 
gegée gha (godı tthe nıgı ̨d́ıh gots’ęh godı sée łaòt’e gots’ęh 
tthe ageɂı ̨k’ęé ̨)́. Tthe gots’ęh tthedhaa la met’áh ek’élucho 
gehtsı ̨gha, gots’ęh zhee t’ah ek’élucho k’eh eghálagenda 
gha, gots’ęh godı ́ku ̨ę́ ́nıgıgıh́sı ezhıı́ chu zhee t’ah aget’ı ̨gha.

• Kıı́ saededhaa ts’ę́ godı ́ku ̨́ę́ t’ah aget’ı ̨gha gots’ęh godı ́
ahsıı́ k’eagendıh́ ts’ehk’eh chu.

• Tthe tadazhı gots’ęh tthedhaa ezhıı́ sǫ́ǫ azhǫ łedáa 
nıgı ̨h́tł’e gha gots’ęh ezhıı́ t’ah ek’élucho gehtsı ̨ ́gha. Ezhıı́ 
la łıé́ xaye gok’ee zhıı sǫ́ǫ zhee k’eh eghálagenda gha.

• Enagı ̨t́’é énıdé azhǫ dek’eh séegogeléh gha gots’ęh azhǫ 
k’ę́ę́ anagogeléh gha, ezhıı́ la met’áh amıı́ eghálagenda sıı́ 
nezų goghá goɂǫ genıdhe, gots’ęh nezų ahsıı́ k’égundıh́ 
chu, gots’ęh káondıh énıdé kıı́ dechıt̨ah gots’ęhk’eh ahsıı́ 
megóhthę́ agondéh gháılée.

• Káa ek’élucho azhǫ enagı ̨t́’e énıdé azhıı́ t’ah eghálagı ̨d́a 
gots’ęh ku ̨́ę́ azhǫ ı ̨ńdaa nagedhah ghá. Godı ́xaye ek’élu 
nıɂá sıı́ gedaıchu gha gots’ęh azhǫ k’ę́ę́ anagogeléh gha.

• Ek’élucho dáondıh zhee k’eh eghálagenda gha gots’ęh 
dáondıh zhee t’ah aget’ı ̨gha. Azhıı́ metah thelá la, azhǫ 
zhah zhee k’eh ɂǫo gegée gha, ek’élucho k’eh satsǫ́ 
mehchıę̨́ t’ah ek’élucho k’eh eghálagenda t’ah séegogéhɂı ̨
gha, gohtł’éh mbée chu ghǫ gıh́ndıh gha, gots’ęh godı ́
deha zhıh̨ tu gha satsǫ́ k’o zhanıɂá gots’ęh godı ́deha the 
noéɂa gu ̨́lı ́sıı́ nezų geghǫhgıhndıh gha. Ezhıı́ mets’ęhɂǫ 
godı ́tthe nehłagetł’é k’e gots’ęh godı ́gohtł’éh anagı ̨ɂ́ı ̨k’e 
godakadenıɂ̨a gha gots’ęh godı ́satsǫ́ mehchıę̨́ ek’élucho 
k’eh zhee tah eghálagenda sıı́, zhee ts’ę́ ek’élu gegée gha. 
Ezhıı́ łáondıh get’ah at’ı ̨gha.

Yudáa Dehcho gáh Satsǫ́ Mehchıę̨́ Ek’élucho gegée azhıı́ kıı́ 
metah thelá le la:

• Kıı́ Sahtú deh noéɂa gots’̨eh gonáa ek’élu gehtsı ̨gháılée ( 
edı ̨eghálaeda la gu ̨́lıı́ ǫt’e)

• Dúh godı ́xaye ek’élu nıɂá sıı́ kıı́ zhee k’eh eghálagenda 
gháılée gots’ęh kıı́ zhee k’eh séegogehɂı ̨Gháılée, 
atł’áa ek’élucho k’ǫnı gogéhtsı ̨énıdé zǫh zhee k’eh 
eghálagenda gha. Kaóndıh kǫ́ xaye Ek’élu nıɂá sıı́ káa dúle 
azhǫ dene get’ah at’ı.̨

KǪ́TAH DAGI ̨D́Į GOTS’ĘH GONÁA AZHÍI 
GONDI KAGI ̨ĹA
Yudáa Dehcho Gáh Satsǫ́ Mehchıę̨́ Ek’élucho gegée gha 
sáa nıgıgı ̨ɂ́á azhıı́ gháádé aget’ı ̨gha:

• Eghálaeda k’e nezų dene goghá séegogeléh gha

• Amıı́ ek’élucho kehogenıh́thı sıı́ káondıh gogháádé 
aget’ı ̨gha gots’ęh amıı́ súghadhąą ahsıı́ ghágenda 
chu gogháádé agot’ı ̨gha chu gots’ęh sée nezų agot’é 
genıdhe t’ah nezų zhee ts’ę́ eghálagenda gha.

• Kǫ́tah chu gots’ę́ gogendeh gha

• Dene náodhe chu t’ah aget’ı ̨gha

Yudáa Dehcho Gáh Satsǫ́ Mehchıę̨́ Ek’élucho gegée gha sıı́ 
dáondıh t’ah ageléh gha kıı́ enegı ̨t́’é le. Dáondıh ekúh zhee 
ahsıı́ ts’ę́ eghálagenda la. K’áhla ahsıı́ łǫ tah goghágenda gha 
goɂǫ, káondıh kǫ k’ála la k’endah ahsıı́ tah goghágenda gha 
gots’ęh ek’élucho gegée medhéh ts’ę́ dáondıh t’ah ageléh 
gha azhǫ gegháenda gha goɂǫ. Atł’áa dúh godı ́ek’élu nıɂá 
sıı́ 1 kilometre ts’ę́ nechá agogeléh gha, ezhıı́ la dúh ndéh 
damóodat’ı ̨ı ̨ĺe énıdé Azhıı́ ndéh k’eh ahsıı́ met’áodéɂá 
megóhthę́ agondéh ch’á gha gedı.̨

Góhdlı Ndéh ts’ę́ k’ahodéh-ke kǫ́tah gots’ęh dene 
etth’ıahtındeé, kǫ́tah ts’ęh amıı́ dene ts’ęhk’eh eghálagı ̨d́éh-
ke, gots’ęh amıı́ gothę́ agondéh sıı́ káondıh sǫ́ǫ gots’ę́ 
gogendéh gha. Amıı́ gots’ę́ gogı ̨ńdéh sıı́ azhǫ go-gondı łaot’e 
nıg̨enıdhah ǫt’e, ezhıı́ la azhıı́ Nahendáh agı ̨ńdı me-gondı 
sıı́ káa dúlé edıh́jo satsǫ́ ahsıı́ łǫ kenandıh́ k’eh megots’ıh̨ɂa: 
Ezhıı́ la Mackenzie Valley Highway Project I Infrastructure ( 
gov.nt.ca ) ǫt’e. Edı ̨dene gots’ę́ gogı ̨ńde sıı́ ezhıı́ megháádé 
dáondıh Yudáa Dehcho Gáh Satsǫ́ Mehchıę̨́ Ek’élucho gegée 
gha. Atł’áa Ndéh ts’ę́ k’ahodéh-ke Azhıı́ k’ę́ę́ agogeléh la:

• Pedzéh kı Got’ıę̨ kagedı ̨, godı ́golǫ k’eɂá k’e gots’ę́ 
xohné agule le , godı ́ndéh ts’ęhk’eh ahsıı́ ghágenda 
gha énıdé yunáa gots’ę́ agųléh, ezhıı́ la godı ́ek’élu gáh 
daededháa ats’ę́t’ı ̨ts’ęhk’eh ets’edehtá ek’élu mbáa 
natheɂá (KM) 712 gots’ęh KM 717 ezhıı́ la Petenıɂą 
ts’ohnda gha gedı.

• Tułıt́’a amıı́ kǫ́k’éndıh́ ts’ęhk’eh gedehtth’ı-ke gots’ęh 
Ǫhndah-ke amıı́ dene gots’ęhk’eh gedehtth’ı-ke kagedı ̨
ezhıı́ godı ́ndéh ts’ęhk’eh ahsıı́ tah goghágenda gha 
énıdé dúh godı ́ek’élu nıɂá sıı́, Petenıɂą two kilometres 
mets’ęh nıdháa ałéh gohgedı.

• Godı ́ek’élucho gegée gha sıı́ nıdháa ałéh, atł’áa godı ́
noeɂá deh teh zhanıɂa, ezhıı́ la godı ́ku ̨́ę́a zhaa golá, 
godı ́nágezeh k’e,gots’ęh godı ́tu elıı́ mets’ehɂǫ gha 
gedı.

• K’endah kǫ́tah ts’ęh dene gots’ę́ gogendéh gha gots’ęh 
dene adegedęndah gúúlıh̨ gohéh agondéh ch’á chu 
kǫ́tah eghálaeda ts’ęhk’eh chu gots’ę́ gogendéh gha. 
Kǫ́tah dagedı sıı́ ezhıı́ Ndéh ts’ę́ k’ahodéh-ke goghá azhıı́ 
k’e eghálagenda ts’ęhk’eh goghá séegogeléh gha. 

Góhdlı Ndéh ts’ę́ k’ahodéh-ke sıı́ dáondıh Ųdaa Dehcho Gáh Satsǫ́ Mehchıę̨́ Ek’élucho gegée káondıh énıdé:

• Ek’élucho ehtth’ı gots’ęh neká nıɂá gha, gots’ęh dúh xaye ek’élu nıɂá sıı́ duɂǫ góhdaodeɂą t’ah ezhıı́ chu k’et’a ̨́a ̨́ 
agogeléh gha.

• Dúh godı ́xaye ek’élu nıɂá sıı́ ek’élucho gegée énıdé dáa zhee k’ę́ę́ agogeléh ghá gots’ęh godı ́noeɂą deha teh zhanıɂą 
sıı́ kıı́ nóh ageléh gha ı ̨ĺe.

• Yudáa Dehcho Gáh Satsǫ́ Mehchıę̨́ Ek’élucho gegée gha énıdé godı ́tth’enı, nę daeɂǫ, gots’ęh gonáa ndéh dúyé mek’eh 
ats’ę́t’ı sıı́ azhǫ zhee ts’ęhɂǫ aget’ı ̨ghaıĺée.

• Yudáa Dehcho Gáh Satsǫ́ Mehchıę̨́ Ek’élucho gegée gha énıdé dúh godı ́ek’élu nıɂá mets’ęh xonę sǫ́ǫ tthe gots’ęh 
tthedhaa ageléh gha, káondıh énıdé kıı́ ek’élu k’ǫne gehtsı ̨ ́gháıĺée.

• Ek’élucho gehtsı ̨gha énıdé kıı́ ek’élu gúlıı́ agogeléh gháıĺée gots’ęh godı ́góhgoıɂá sıı́ chu gegháındı gha, atł’áa godı ́
ek’élu hútł’ı ́ųzhee góhdaodıɂ̨ą énıdé zǫh, ek’élu mbáa nezų agogeléh gha.

• Ek’élu k’ę́ę́ satsǫ́ k’o tu mezhıı etł’ée gha nıgı ̨d́háa gha gots’ęh ezhıı́ gháádé tu ghǫguhndı gha; godı deha zhanıl̨ı sıı́ 
satsǫ́ k’o ekuh zhee nogegée gha, ezhıı́ la megháádé deha teh nots’ę́tthı ǫt’e.

• Dene edegedęndah gúúlı ̨h́ gohéh agondéh ch’á Yudáa Dehcho Gáh satsǫ́ Mehchıę̨́ Ek’élucho gegée gha énıdé ezhıı́ 
ts’ęhk’eh t’ah gots’agendıh́ gha, káondıh kóó kıı́ eghálaeda ts’ęhk’eh, goghágoneté, gots’ęh gonáa kǫ́tah eghálaeda 
t’ah kıı́ gots’agendı gháıĺée.

YUDÁA TS’E ̨́ DEHCHO GÁH SATSǪ́ 
MEHCHĮE ̨́ EK’ÉLUCHO GEGÉE T’AH 
DAEDÉDHAA ENAGI ̨T́’E GHA
Ekúh kǫ́tah azhǫ dene gots’ę́ gogı ̨d́é gots’ęh Góhdlı Ndéh 
ts’ę́ k’ahodéh-ke dáondıh godhéh eghálaeda káondıh 
ts’ęhk’eh eghálagı ̨d́a gots’ęh súgháthąą ahsıı́ ghágı ̨d́a , 
ezhıı́ megháádé gha daededháa Yudáa Dehcho gáh Satsǫ́ 
Mehchıę̨́ Ek’élucho gegée gha zhee nadáh edıh̨tł’éh 
nıg̨enıdháah.

Ezhıı́ la megháádé kǫ́tah goghá eghálaeda kat’ah gha 
gots’ęh gonáa chu megháádé eghálaeda łǫ agondéh gha, 
gots’ęh Yudáa Dehcho gáh Satsǫ́ Mehchıę̨́  Ek’élucho gegée 
gha sıı́, ezhıı́ la ahsıı́ taı k’ę́ę́ ageléh gha:

• Yudáa Dehcho gáh Pedzéh kı godáa gots’ęh Sahtu godı 
godháa tł’uh nıt’ı ̨káa ( 102 KM) ts’ę́- Ezhıı́ daededháa 
enagı ̨t́’é gha: taı xaye gedı,

• Tułıt́’a gots’ęh yundáa Dehcho gáh gots’ęh Sahtu godı 
godháa tł’uh nıt’ı ̨káa (134 km) ts’ę́- ezhıı́ la daededháa 
enagı ̨t́’é gha- dıı̨ ̨xaye gedı,

• Deha Prohıbıtıon góhgedı sıı́ ezhıı́ la Tuł’ıt́’a godáa káa ( 
45 km ) ts’ę ́gonıɂá- ezhıı́ la daededháa enagı ̨t́’é gha- taı xaye 
gedı.

Káa súgháthąą ahsıı́ ghágı ̨ńda gots’ęh zhee ts’ęhk’eh 
azhǫ edıh̨tł’éh sáa nıgenıd̨háah énıdé, Góhdlı Ndéh ts’ę́ 
k’ahodéh-ke sıı́ amıı́ ek’élucho k’eh eghálagenda gha azhǫ 
nodée dáondıh t’ah kehogenıh́thı ts’ęhk’eh azhǫ nezų 
gegháenda gha gots’ęh amıı́ káondıh ts’ęhk’eh eghálagı ̨d́éh-
ke dagedı,̨ gots’ęh azhǫ eghálaeda ts’ęhk’eh chu saámba 
nıgı ̨d́háah gha, gots’ęh athee dáondıh t’ah kehogenıt́hı 
ts’ęhk’eh ahsıı́ azhǫ zhee nadáh nıg̨ı ̨d́háah gha. Edı la 
dahxóo ǫkı xaye ekúh zhee kehogenıh́thı gha sóondı gots’ęh 
dáondıh t’ah eghálagenda ts’ęhk’eh káondıh k’ę́ę́ agogeléh 
ghá. Łıé́ xaye taonét’e godı eghálagenda énıdé azhǫ ku ̨́ę́ 
gúlıı́ ts’ę́ nıgogı ̨śı ghá gots’ęh azhǫ dek’eh k’ę́ę́ anagogeléh 
gha.

Athee godı ek’élucho k’eh kehogenıh́thı gots’ęh dadháa ts’ę́ 
nodęę zhee k’eh eghálagenda la, saámba meghá k’enet’é, 
gháádé gots’ęh satsǫ́ mehchıę̨́ met’áh eghálagenda 
ts’ęhk’eh chu, gots’ęh amıı́ eghálaeda edıh̨tł’éh ts’ę́ ghǫh 
gedı  gots’ęh ezhıı́ káa ghǫh genedhe énıdé zǫh káa dúle 
k’endáh eghálagenda.

Ek’éluchu k’eh eghálagenda kǫ, xaye ek’élu nıɂ̨á sıı́ 
godakadęnıtó gha. Ekúh ek’élucho k’eh eghálagenda gha 
énıdé, sée nezų dene ek’élu k’ę́ę́ aget’ı ̨gha t’ah ,ezhıı́ chu 

gondah nezų ahsıı́ ts’ę́ eghálagenda gha, ezhıı́ t’ah Góhdlı 
Ndéh ts’ę́ k’aodéh-ke sıı́, godı ́ek’élucho k’eh eghálagenda 
sıı́ ezhıı́ zhee ts’ęhk’eh ełet’a ̨á ̨ ́met’áh gots’endéh t’ah 
łets’ę́ gogendéh ghá. Káondıh énıdé godı ́ek’élucho k’eh 
eghálagenda sıı́ dahxoo ahsıı́ gohthę́ agondéh ch’á, nezų 
ahsıı́ ghǫhgundıh́ gha.

Yudáa Dehcho gáh Satsǫ́ Mehchıę̨́ gha Ek’élucho 
gegée gha t’ah dáondıh zhee ts’ę́ eghálagenda 
gha
Dene dıı̨ ̨hono gots’ęh ła ̨h́dıı̨ ̨hono goghá ku ̨́ę́ genıdhe. 
Dahxoo godı ́tthedhaa ı ̨ĺe énıdé tthe anagı ̨ɂ́ı ̨k’e ı ̨ĺe énıdé 
godı ́Tłeh Gu ̨́lı ̨godhaa tł’uh det’ı ̨ ́gots’ęh godhéh godı ́ku ̨́ę́ 
goı ̨ĺa k’e,ı ̨ĺe énıdé, Tułıt́’a gots’ę́ xǫne ı ̨ĺe énıdé Pedzéh kı 
gots’ę́ xǫne ku ̨́ę́ nıg̨ogıhsıĮ gha sóondı.

Azhǫ ts’u 60 metre ek’éluchu menak’o nazhatheɂá sıı́, 
azhǫ xágogekah gha. Dúh godı ́xaye ek’élu nıɂą sıı́ menak’o 
dadháa xágogı ̨ḱa sıı́, ezhıı́ meɂǫ sǫ́ǫ agogeléh gha. Ndéh 
k’eh ahsıı́ nezų meghǫ ts’undı t’ah xaye énıdé azhǫ ts’u, 
dechı ̨tth’elé, gots’ęh ı ̨h́chı káondıh azhǫ ɂǫo ageléh gha. 
Ts’u aetséle sıı́ kǫ́tah zhee t’ah aget’ı gha sıı́ łaot’e goghá 
nıgı ̨d́háa gha.

Edı ̨Yudáa  Dehcho gáh Satsǫ́ Mehchıę̨́ gha Ek’élucho 
gegée gha t’ah tthe tadázhu gots’ęh tthedhaa káondıh t’ah  
ek’élucho gehtsı ̨gha genıdhe. Azhǫ t’ah tthe nádadedhı 
łegełe gots’ęh tthedhaa k’e káondıh hono ɂǫ́ǫ́ sųláı genıdhe, 
ezhıı́ la zhee t’ah ek’éluchu k’eh eghálagenda gha. Godı ́
tthe nádadedhı łégełe sıı́, ahsıı́ méh tthe nák’éh t’ah tthe 
aetséle ageléh gha. Tthe nádadedhı łégełe gots’ęh godı ́tthe 
nıagelé k’e sıı́ ezhıı́ chu xáádé met’áh eghálaeda edıh̨tł’éh 
gots’ęh ǫt’e, ezhıı́ chu dáondıh t’ah tthe nádadedhı łégełé 
ts’ęhk’eh eghálagenda gots’ęh dáondıh t’ah chu zhee ts’ę́ 
eghálagenda, gots’ęh dáondıh t’ah chu nezų ndéh ts’ęhk’eh 
chu ahsıı́ ghǫhguhndı ́gha.                

Ezhıı́ ek’élucho la godı ́deha teh kıı́ nóeɂa húle sıı́ azho t’ah 
deha ehts’ę́dıı̨ ̨hono ɂǫ́ǫ́ sųláı teh sóo ek’élucho gegée 
gha. Ezhıı́ t’ah satsǫ́ k’o nechá káondıh tu mezhıı delı ̨gha 
káondıh nıgı ̨ćhu gha. Ezhıı́ satsǫ́ k’o mezhıı sǫ́ǫ tu nılı ̨
gots’ęh káondıh énıdé łue chu ekúh zhee k’eɂǫo gha. Tsá 
ku ̨́ę́ chu dáa nágenedháa gha. Ezhıı́ la Ahsıı́ zhágúndıh́ 
edıh̨tł’éh sıı́ Góhdlı Ndéh ts’ę́ k’ahodéh-ke káondıh gháádé 
sǫ́ǫ zhee t’ah eghálagenda gha gots’ęh amıı́ ndéh ts’ęhk’eh 
eghálagenda gots’ęh amıı́ k’aodhe zhagı ̨ĺı sıı́ dagedı 
gogháádé sóo zhee ts’ę́ eghálagenda gha.

Tu mezhıı etł’ée gha satsǫ́ k’o aetséle nogége la met’áh 
ek’élucho menak’o tu detł’ıı́ ghá agehɂı.̨ Ezhıı́ la megháádé 
ek’eluchu megáh tu łǫ at’ı ̨k’et’a ̨á ̨ ́andéh gha gots’ęh mek’eh 
tę łǫ andéh ch’á gha chu geghǫhındıh gha. Ekúh kǫ́tah dene 
goxee názhagıtı sıı́ káa ezhıı́ ghǫ gogı ̨ńdé.

Ek’élucho k’eh eghálagenda gha énıdé tu chu genıdhe. 
Godı ́gots’ęh tu t’ah aget’ı ̨gha sıı́ athee ts’ę́ azhǫ edıh̨tł’éh 
t’ah goghágenda gots’ęh kǫ́tah chu dagedı ̨gogháádé sǫ́ǫ 
agondéh ghá. Tu danet’é tu dahtehtǫ gots’ęh deha ts’ęh 
agı ̨d́ł’eh sıı́ kıı́ łue gots’ęh azhıı́ tuh shézheh megohthę́ 
agondéh gháılée. 

Ek’élucho k’eh eghálaeda kehogenıh́thı gha énıdé, godı ́ku ̨́ę́ 
golá ts’ęhk’eh tu chılé gots’ęh tsǫ́ tu ̨́ę́ chu azhǫ tłeh tene 
nechá t’ąą gendı gha, gots’ęh Góhdlı Ndéh ts’ę́ k’ahodéh-
ke kagedı, godı ́tu dzǫ́ǫt’e nehłagetł’e k’e, ekǫ sǫ́ǫ tu ch’ıłé 
ehghágedháah gha. Godı ́nagedéh ts’ęh góhtth’elé sıı́ azhǫ 
satsǫ́ zhıe zhee k’egetłaa gha ı ̨ĺe énıdé godı ́kǫ́tah gots’ę́ xǫh 
nágedeh sıı́, godı ́góhtth’elé nehłagendı k’e, ekǫ́ sóo azhǫ 
ahsıı́ nehłagendı gha,( atł’áa kǫ́tah ts’ęh dene etth’ıahtındeé 
dagedı gháádé).

DÁONDIH EGHÁLAGENDA GHA 
GOTS’ĘH DÁONDIH NEZŲ EK’ÉLUCHO 
K’EH EGHÁLAGENDA GHA
Góhdlı Ndéh gok’ee zhıı satsǫ́ mehchıę̨́ ek’élucho zhanıɂá 
sıı́, edı ̨Yudáa Dehcho gah Satsǫ́ Mehchıę̨́ Ek’élucho nıɂá 
sıı́ azhǫ łexee thelá gha. Góhdlı Ndéh ts’ę́ K’ahodéh-ke 
sıı́ edeghá azhǫ ek’élucho k’eh eghálagenda gha gots’ęh 
ek’élucho ahsáa nıh énıdé zhee k’eh eghálagenda gha. 
Azhıı́ ts’ę́ eghálagenda la, zhah ɂǫh gek’ah gha, ek’élucho 
mbáa tł’o, k’aye ahsıı́ káondıh nezhéh énıdé azhǫ xáogek’aa 
gha, ek’éluchu nezų le énıdé azhǫ séenageléh gha, satsǫ́ 
k’o tu mezhıı etł’ée gots’ęh noeɂą chu k’eh eghálagenda 
gha, gots’ęh gohtł’éh mbeé káondıh chu ghǫgıhndı gha. 
Godı ́tthe nádadedhı łégełe gots’ęh godı ̨tthedhaa anagı ̨ɂ́ı 
k’e la łáondıh godakadénıtǫ gha, ezhıı́ la met’áh dáondıh 
eghálagenda gha gots’ęh dáondıh nezų ek’élucho k’eh 
eghálagenda gha.

Ek’élucho gegée gots’ęh zhee k’eh eghálagenda gha énıdé 
łáondıh tu t’ah aget’ı ̨gha. Dáondıh t’ah ek’élucho k’eh 
eghálagenda gha, tu ts’ęhk’eh edıh̨tł’éh tah goghágenda 
gots’ęh kǫ́tah chu dagedı,̨ ezhıı́ chu gogháádé godı ́gots’ęh 
tu t’ah aget’ı ̨gha keogedıh́ɂá gha. Godı ́tu dahthehtǫ 
gots’ęh deha zhanılıı́ ts’ęh tu t’ah aget’ı ̨gha énıdé, dúyé łue 
gots’ęh Azhıı́ tu shézheh megohthę́ agondéh gháılée.

Ek’élucho mets’ę́ xǫne sǫ́ǫ godı ̨satsǫ́ mehchıę̨́ met’áh 
ek’élucho k’eh eghálagenda sıı́, ǫkı ı ̨ĺe énıdé taı káondıh 
gehtsı ̨gha, ezhıı́ la łáondıh sǫ́ǫ get’ah at’ı ̨gha. Ezhıı́ godı ́
ahsıı́ nıg̨elé k’e la, satsǫ́ mehchıę̨́ káondıh k’eh eghálagenda 
ts’ęhk’eh ku ̨́ę́ gonechá gogehtsı ̨gha, ekúh zhee sǫ́ǫ 
tthedhaa káondıh nıg̨ı ̨h́tł’e gha, tłeh chu ekúh zhee 
k’egendıh́ gha, gots’ęh godı ́satsǫ́ mehchıę̨́ t’ah eghálagenda 
nıgı ̨d́háah gha.

Yudáa Dehcho gáh Satsǫ́ Mehchıę̨́ Ek’élucho gegée 
gots’ęh súghádháá ahsıı́ gháts’enda gots’ęh edı megháádé 
k’eots’ę́ɂá gha:

•	 Dúh Yudáa Dehcho gáh Satsǫ́ Mehchıę̨́ Ek’élucho 
gegée le t’ah, (azhǫ ndéh k’eh ahsıı́ ghánda gots’ęh, 
nıhtsı met’áh ts’ejıı́, dene, gots’ęh ahsıı́ zhágúndıh́ 
chu), ek’élucho mendée énıdé dúh náheghá ahsıı́ azhǫ 
dáondıh móodat’ı.̨

•	 Yudáa Dehcho gáh Satsǫ́ Mehchıę̨́ Ek’élucho gegée énıdé 
dáondıh t’ah azho mets’ę́ɂǫ ndéh gúlıı́ andéh gha ( nezų 
gots’ęh nezų le)

•	 Ahsıı́ megóhthę́ agondéh ch’á menandáh ahsıı́ nıt̨s’oɂá ( 
nezų ahsıı́ ts’ę́ eghálats’unda)

•	 Azhǫ dechıt̨ah gots’ęhk’eh nezų eghálats’ında énıdé, 
dáhsée k’éɂǫ hút’ı ́agodı t’ah, (azhıı́ zhágúndıh́ megóhthę́ 
agondéh ghá sóondı).

•	 Hútł’ıı́ agodı ̨énıdé, dáondıh t’ah azhǫ ahsıı́ ts’ę́ 
eghálagenda ełexee nezų thełá ghá (hútł’ı ́agodı,̨ek’ak’ǫ́ 
nátse gots’ęh dúɂǫ satsǫ́ mehchıę̨́ łǫ eht’a ̨á ̨ ́nagóethe).

•	 Dahsée hútł’ı ́agodı,ek’akǫ́ nátse gots’ęh dúɂǫ satsǫ́ 
mehchıę̨́ łǫ eht’a ̨á ̨ ́nagóethe, ezhıı́ sée nezų meghánda.

•	 Amıı́ sáa tháá ahsıı́ ghǫgeda sıı́ go-gondı meghánda 
enáhthę́, gots’ęh ahsıı́ ghǫ dagoąke mets’ęhk’eh 
keodahshá enáhthę́ énıdé go-gondı tah goghánda

Azhıı́ gondı kagı ̨ɂ́ǫ gots’ęh gots’aondı enedhe énıdé Góhdlı 
Ndéh ts’ę́ k’ahodéh-ke Azhıı́ gondı ts’ęhk’eh enagı ̨t́’é, 
gots’ęh Azhıı́ chu metah thelá la:

•	 Amıı́ ahnıh́ ts’ęhk’eh ahsıı́ tah goghágenda go-edıh̨tł’éh

•	 Amıı́ ahsıı́ k’agenehta dené edıh̨tł’éh kagı ̨ɂ́ǫ sıı́ zhee 
ghǫgeda

•	 Godı ́deha tł’áa satsǫ́ k’o nógegée sıı́ dáondıh tu mezhıı 
etł’ée ts’ęhk’eh gegháenda

•	 Chųąh gots’ęh det’ǫǫ chu ts’ęhk’eh ahsıı́ tah goghágenda

•	 Łue gots’ęh azhıı́ tu shézheh chu get’ah goghágenda

•	 Kǫ́tah chu dené gots’ę́ gogendéh gots’ęh azhıı́ 
met’áodéɂá zǫh gegháenda

Góhdlı Ndéh ts’ę́ k’ahodéh-ke sıı́ Tułıt́’a gots’ęh Tłeh Gu ̨́lı ̨
amıı́ kǫ́k’endıh ts’ęhk’eh gedehtth’ı-ke gots’ęh Pehdzéh 
Kı ̨Got’ıę̨ kagóhgedı,̨ azhǫ nahendéh gots’ęh azhıı́ mek’eh 
thelá ts’ęhk’eh edıh̨tł’éh edeghá sáa nınáhthąą góhgedı, 
ezhıı́ t’ah sǫ́ǫ gots’agendı gha.  

SÚGHÁTHĄĄ AHSÍI GHÁTS’ENDA TS’ĘHK’EH

KǪ́TAH AZHÍI HÚTŁ’́Í GOTAH AGONDÉH GHA 
Yudáa Dehcho gáh Satsǫ́ Mehchıę̨́ Ek’élucho gegée gha 
énıdé káa jǫ ts’ę́ ahsıı́ nezų gots’ęh nezų le gotah agondéh 
gha, káondıh kǫ̨ Azhıı́ ghǫ agedı ̨la, hútł’ı ́gohéh agondéh 
gots’ęh met’áh chu gonezų gháılée:

• Yudáa Dehcho gáh Satsǫ́ Mehchıę̨́ Ek’élucho gegée gha 
énıdé megháádé nezų agondéh gháılée, azhıı́ ghǫ agedı ̨
la, mets’ęhɂǫ ts’eét’úu łıńı gots’ęh kǫ́túé łǫ agondéh 
gha. Ahsıı́ káondıh énıdé azhıı́ chu metah thelá la, denelı ̨
gots’ęh ts’élı ̨ełéts’ę́ aget’ı ̨ezhıı́ met’áh ezhaa dzǫ́ǫ́t’e łǫ 
andéh gha gots’ęh ts’élıą łǫ bebıá héh agı ̨t́’e gha, gots’ęh 
megháádé chu dene łǫ gohéh gonezų gháılée, azhıı́ chu 
metah thelá la, zhagı ̨d́ǫ énıdé daxoo satsǫ́ mehchıę̨́ 
k’egenezho ghá sóondı, gots’ęh amıı́ łegáh getth’ı énıdé 
łetthezha ahłegeɂı ̨gha, gots’ęh met’áh kıı́ nezų goku ̨́ę́ 
goɂǫ gháılée.

• Yudáa Dehcho gáh Satsǫ́ Mehchıę̨́ Ek’élucho gegée gha 
énıdé megháádé dene gohthę́ agondéh gha, azhıı́ chu 
metah thelá la, k’éɂǫ met’áh kǫ́tah nezų goɂǫ gháılée, 
met’áh dene ełeghǫh zhagehtı, ełets’ę́ ts’ıćh’ó cho, 
met’áh ełetthę́ zháa ahłets’ęhɂı ̨chu, gots’ęh ts’élı , 
ts’ęlıą gothę́ agondéh chu, gots’ęh amıı́ denelı ̨ts’élı ̨k’eh 
k’egoɂá ,ts’élı ̨denelı ̨k’eh k’egoɂá chu ı ̨ĺe énıdé amıı́ kǫ́tah 
nágedéh chu húł’ıı́ gothę́ chu agondéh gha.

• Yudáa Dehcho gáh Satsǫ́ Mehchıę̨́ Ek’élucho gegée gha 
énıdé met’áh medzıh chu k’ét’a ̨á ̨ ́andéh gha. 

• Yudáa Dehcho gáh Satsǫ́ Mehchıę̨́ Ek’élucho gegée 
gha énıdé met’áh kıı́ náotı le káa dúle deha ts’ęh łue 
ats’edıdł’eh, gots’ęh dahxoo megháádé łue k’et’a ̨á ̨ ́andéh 
gha sóondı.

Kagondéh ch’á Góhdlı Ndéh ts’ę ́k’ahodéh-ke zhee k’éh 
náogehthı gha. Ezhıı́ megháádé nezų gots’endıh́ ts’ęhk’eh 
chu amıı́ kǫ́tah nágedéh sıı́ gots’agendı gha, gots’ęh Góhdlı 
Ndéh ts’ę ́k’ahodéh-ke Yudáa Dehcho gáh Satsǫ́ Mehchıę̨ ́gha 
Ek’élucho gegée ts’ęhk’eh dene ahsıı́ ghǫ gundıh́ ts’ęhk’eh 
nıgogı ̨d́háah gha.  Ededı ́gha kǫ́tah gots’ęhk’eh nezų nıgogı ̨ɂ́á 
gha, ededı ́gha saámba t’ah gots’agendı gots’ęh nezų agot’e 
ts’ęhk’eh dene gogha eghálagenda gha. Ahsıı́ zhágúndıh́ 
gots’ęh dáondıh t’ah zhee ts’ę ́eghálagenda gots’ęh Azhıı́ chu 
megohthę ́agondéh sıı́ káondıh ts’ęhk’eh chu séegogeleh gha. 
Ezhıı́ gonáa Azhıı́ gúhdzaa sıı́ edıh̨tł’éh ǫkı hono ɂǫ́ǫ́ ła ̨h́dıı̨ ̨
gha metah dáatł’éh ǫt’e. Azhıı́ chu nezų agot’e ts’ęhk’eh 
chu metah thelá la Góhdlı Ndéh ts’ę ́k’ahodéh-ke dúh azhıı́ 
gúlı ɂagot’ı k’ats’eneta edıh̨tł’éh gháádé sǫ́ǫ eghálagenda 
gha, ezhıı́ la megháádé ndéh ts’ęhk’eh ahsıı́ gúlı at’ı ̨gots’ęh 
dáondıh t’ah zhee ts’ę ́nezų nogogı ̨ɂ́á gha, gots’ęh káondıh 
énıdé ahsıı́ k’ǫnı gots’ęh azhıı́ gúlıı́ tah zhee ts’ę ́eghálagenda 
gha ts’ęhk’eh séegogeléh gha, ezhıı́ la Yudáa Dehcho gáh 
Satsǫ́ Mehchıę̨ ́gha Ek’élucho gegée ghǫ ghagedı.́   

Góhdlı Ndéh ts’ę ́k’ahodéh-ke la k’aodhe gonáa goxee 
eghálagenda gha gots’ęh amıı́ goghá eghálagenda gonathęę 
goghá k’aodhe zhagı ̨ĺı sıı́ goxee dáondıh t’ah ahsıı́ ghǫ guhndı ́
gha, dáondıh t’ah nezų agot’e ts’ęhk’eh eghálagenda gha 
gots’ęh dáondıh t’ah sée nezų eghálagenda gha gots’ęh nezų 
gondı ełeghá gı ̨ɂ́á gha chu. Góhdlı ndéh ts’ę ́k’ahodéh-ke 
la kǫ́tah gots’ęhk’eh ahsıı́ t’ah gots’aodı ́goghá séegogeléh 
gha gots’ęh Yudáa Dehcho gáh Satsǫ́Mehchıę̨ ́gha Ek’élucho 
gegée ghá gots’ęh dáondıh t’ah kǫ́tah azhǫ zhee nádah sáa 
nıgıg̨ɂ́á gha gots’ęh dáondıh t’ah zhee t’ah saámba géhtsı ̨ghá.

Edı ́gonáa edıh̨tł’éh k’eh gondı nıgenıdháah la Yudáa 
Dehcho gáh Satsǫ́ Mehchıę̨́ Ek’élucho gegée gha énıdé 
dahsée Ndéh ts’ęhk’eh ahsıı́ met’áh gúlıı́ ande gha gots’ęh 
dahsée Dehcho gots’ęh Sahtu gothę́ agondéh gha sóondı.

DENE NEZŲ GOGENDÍH GOTS’ĘH KǪ́TAH NEZŲ NÁTS’EDEH
Káa Yudáa Dehcho gáh Satsǫ́ Mehchıę̨́ ghá Ek’élucho gegée énıdé megháádé eghálaeda łǫ gha gots’ęh ek’élu k’ę́ę́ 
eghálaeda łǫ chu agondéh gha, ezhıı́ la megháádé dene łǫ zhee t’ah saámba gehtsı ̨gha gots’ęh met’áh kǫ́tah ahsıı́ detı̨ le 
andéh gha chu. Káá Yudáa Dehcho gáh Satsǫ́ Mehchıę̨́ gha Ek’élucho gegée énıdé ezhıı́ chu megháádé łıé́ xaye taonét’e 
kǫ́tah ehłets’ę́ ats’et’ı gha gots’ęh megháádé kǫ́tah mbé gots’ę́ nıazheh gha gots’ęh gonáa chu met’áh kǫ́tah ts’ęhk’eh ahsıı́ 
t’ah gots’aodı ̨gha chu. Ezhıı́ la megháádé kıı́ náotı le tah gots’ánı gots’ęh góot’ıé chu gots’ę́ kǫ́tah ats’et’ı gha, godı ́kǫ́tah 
dezǫą łeągehdeh ı ̨ĺe énıdé gonáodhe ts’ęhk’eh ahsıı́ t’ah náogezheh chu gots’ęh godı ́dechıt̨ah ehzoo gots’ęh náts’ezéh 
, gots’ęh megháádé chu ezhaa ch’ágohoedı ku ̨́ę́, nezų edıh̨tł’éh ku ̨́ę́ ts’ęhk’eh cho gogháoneté gha, ıl̨e énıdé megháádé 
eghálaeda łǫ andéh gha. Dadháa enagı ̨t́’e énıdé, Yudáa Dehcho gáh Satsǫ́ Mehchıę̨́ gha Ek’élucho gegée gha, megháádé 
kǫ́tah ahsáa gujáa, atł’áa kǫ́tah gots’ę́ xǫnı kǫ́ nechá dek’ǫ́, tu gotah dadıḿı ̨h́ chu énıdé káa dúle mehch’á nıdháa gots’ęt́thı. 
Ezhıı́ chu megháádé dene gotthı nezų gha gots’ęh zhee tah chu nezų degededı ́gha.  

Yudáa Dehcho gáh Satsǫ́ Mehchıę̨́ gha Ek’élucho gegéé 
gots’ęh zhee k’eh eghálagenda gha énıdé dahxoo 
megháádé dechıt̨ah náts’ezéh ts’ęhk’eh goghá godezhıı 
gha sóondı,gots’ęh ek’élucho k’eh enagı ̨t́’e kóó daxoo 
k’éndaa kágondıh gha sóondı. Yudaa Dehcho gáh Satsǫ́ 
Mehchıę̨́ gha Ek’élucho gegée énıdé ezhıı́ daxoo megháádé 
dene łǫ ehch’á kadeɂą łǫ kǫ́tah andéh gha sóondı gots’ęh 
megháádé chu kǫ́tah ts’ęh dene łǫ ahsıı́ ts’ę́ táogetthı gha 
chu sóondı. Daxoo megháádé dene ts’éét’úu łıńı ́gots’ęh 
kǫ́túé tah aget’ı ̨gha sóondı ı ̨ĺe énıdé megháádé chu kıı́ 
hóozhı ̨ę́ ts’éét’úu łıńı ́ch’á kadeɂą łǫ andéh gha sóondı. 
Ts’éét’úu łıńı ́gots’ęh kǫ́túé łǫ tah agot’ı ̨énıdé ezhıı́ chu 
ǫhk’ea megháádé dene ehłéts’ę́ gı ̨h́ch’ó, ts’élı ̨gots’ęh ts’éıą 
káa dúle gonágıdlaa chu, góot’ıę chu go-ku ̨́ę́ gohéh gonezų 
gháılée gots’ęh gonáa chu káa dúle satsǫ́ mehchıę̨́ t’ah 
ahsáa ts’ę́nde, ezhıı́ chu ahsıı́ dáa met’áh gonezų gháılée. 
Kǫ́tah dene nágedeh sıı́ káa dúle megháádé ezhaa dzǫ́ǫt’e 
godıdıh́ ı ̨ĺ́e énıdé megháádé gohéh nezų goɂǫ gháılée chu, 
atł’áa dene k’ǫnı gots’ęh ts’élı ̨ezhıı́ hútł’ı gothę́ agondéh 
gha sóondı.Edı ́káondıh énıdé góot’ıę gots’ęh dezǫą-ke káa 
dúle hútł’ı zhee gededıh́ gots’ęh megháádé kǫ́tah ts’ęh 
dene-ke kıı́ go-ku ̨́ę́ húle k’ę́ę́ degedędıh́ gha.

Xaye ek’élu nıɂą dúh kıı́ ahsáa gonıh́ le kǫ, edı ̨ek’élucho 
gegée énıdé dahxoo met’áh satsǫ́ mehchıę̨́ łǫ ts’ıdhıı gha 
sóondı, atł’áa łıé́ xaye gháádé zhee t’ah aget’ı ̨gha t’ah. 
Góhdlı Ndeh ts’ę́ k’ahodéh-ke k’endaa ek’élucho nezų 
mek’ę́ę́ ats’et’ı ̨ts’ęhk’eh eghálagenda gha gots’ęh ek’élucho 
k’eh ats’et’ı ts’ęhk’eh goghágogenehtę gha gots’ęh godı ̨
gohéh ahsáa gujáa énıdé amıı́ gots’andı gha sóondı ı ̨ĺe énıdé 
kıı́ gots’agendı húle énıdé amıı́ ts’ę́ gots’ę́ndeh gha chu, 
káondıh t’ah gonáa dah gogha eghálagenda gha.

GOGHÁONETĘ, AHSÍI T’AH GOGHÁGOGENEHTĘ 
GOTS’ĘH AZHÍI CHU KEOTS’E ̨́DIHSHǪ
Edı ̨Yudáa Dehcho gáh Satsǫ́ Mehchıę̨́ gha Ek’éluchu gegée la megháádé amıı́ 
kǫ́tah nágedéh sıı́ nezų zhee ts’ęhk’eh gogháonetę gha. Kǫ́tah ts’ęh dene káa dúle 
eghálaeda ts’ęhk’eh goghágonetę ı ̨ĺe énıdé ahsıı́ ts’ę́ gogháonetę chu, káondıh 
énıdé káa dúle gohéh eghálagenda ı ̨ĺe énıdé megháadé thanę edeghá eghálaeda 
gogehtsı ̨ ̨chu. Káa yudáa Dehcho gáh Satsǫ́ Mehchıę̨́ gha Ek’élucho gegée énıdé, 
kǫ́tah ts’ęh dene nágedeh sıı́ godı kǫ́tah ahsıı́ t’ah gogháonetę gots’ęh ahsıı́ ts’ę́ 
goghágogenehtę káa dúle ekǫ́ gotah aget’ı ̨chu. Edı ́megháadé sóo kǫ́tah azhıı́ 
t’ah goghágonetę gots’ęh eghálaeda ts’ęhk’eh chu goghágogenetę káa dúle azhǫ 
dene goghá séegogeléh chu. Góhdlı Ndéh ts’ę́ k’ahodéh-ke azhǫ dene gots’agendı 
gha, gots’ęh amıı́ kǫ́tah edeghá eghálaeda gogehtsı ̨chu, gots’ęh kǫ́tah eghálaeda 
ts’ęhk’eh chu t’ah gots’agendı gha gots’ęh eghálaeda kehogenıh́thı chu medhéh 
ts’ę́ gogháonetę gha.Ezhıı́ chu azhǫ Yudáa Dehcho gáh Satsǫ́ Mehchıę̨́ gha 
Ek’élucho gegée ts’ęhk’eh gondı zhee tah nıgenıdháah ǫt’e.

MEGHÁÁDÉ KǪ́TAH EGHÁLAEDA ŁǪ GHA GOTS’ĘH DENE ŁǪ EGHÁLAGENDA GHA
Yudáa Dehcho gáh Satsǫ́ Mehchıę̨́ gha Ek’élucho gegée ,ezhıı́ la megháádé kǫ́tah eghálaeda łǫ gots’ęh dene łǫ eghálagenda 
gha. Atł’áa kǫ́tah dahxoo met’ah ahsıı́ detı̨le andéh gha. Edı ̨eghálaeda ts’ęhk’eh megháádé eghálaeda łǫ gha gots’ęh 
amıı́ kǫ́tah edegha eghálaeda gogehtsı ̨sıı́ zhee t’aogedehthı gha, Azhıı́ chu metah thelá la, satsǫ́ mehchıę̨́ k’egenezhǫ 
ts’ęhk’eh chu gots’ęh godı ̨eghálagenda k’é chu megháádé eghálaeda łǫ andéh gha, ahsıı́ łǫ k’ezheh gha, gots’ęh gots’ę́ 
chu mǫshéts’ezheh ehghágele gha. K’endaa chu ek’élu k’ę́ę́ eghálagenda chu genıdhe gha. Káa ek’élucho gegée énıdé, 
megháadé dene łǫ, kǫ́tah aget’ı ̨gha, ezhıı́ mets’ęhɂǫ eghálaeda łǫ agondéh gha. Edı ́megháádé dúh kǫ́tah eghálaeda k’eɂǫ 
łǫ andéh gha gots’ęh eghálaeda k’ǫnı chu met’áh łǫ andéh gha. Góhdlı Ndéh ts’ę́ k’ahodéh-ke kǫ́tah gots’ęh dene k’aodhe-
ke,gots’ęh amıı́ thanę edeghá eghálaeda gogehtsı ̨sıı́ gots’agendı gots’ęh gohéh eghálagenda gha, ezhıı́ la eghálaeda 
menadáa gots’ęh azhıı́ ts’ę́ xıh eghálagı ̨ńda genıdhe ts’ęhk’eh gha gedı.̨

Káa ek’élucho gegée énıdé, dene zhee gháádé naot’ı le t’ah ehdzoo gots’ęh nagezéh 
gha, ezhıı́ dene goghá gedezhıı le agogı ̨ĺa, káondıh énıdé káa dúle tsá-dhéh t’ah 
saámba gedetsı.̨ Edı ́káondıh énıdé megháádé dene łǫ dechıt̨ah ts’ęh mbé kagenıdhe 
gha gots’ęh megháádé chu kǫ́tah ts’ęh dene łǫ nagezéh gots’ęh ehdzoo agehɂı ̨gha.

Dahxoo kǫ́tah ts’ęh dene Yudáa Dehcho gáh Satsǫ́ Mehchıę̨ ́Ek’éluco gegée k’eh 
eghálagenda gha énıdé, dúyé dechıt̨ah ts’ęh ahsıı́ káa genıdhe gháılée sóondı, 
káondıh kǫ Góhdlı Ndéh ts’ę ́k’ahodéh-ke amıı́ goghá eghálagenda gots’ęh amıı́ 
kǫ́tah edeghá thahnę eghálaeda gogehtsı ̨sıı́ azhǫ goghá séegogeléh gha. Amıı́ goghá 
eghálagenda sıı́, goghá nezų agogeléh gha.

Edı ́nęzhıı ts’ęhk’eh chu la, tłeh det’ǫ gots’ęh tłeh nıhtsı gots’ęh nęzhıı tthe detı 
kagelé, ezhıı́ káondıh chu megháadé káa dúle ahsıı́ káondıh ts’ęhk’eh nę tah 
goghágenda gots’ęh megháádé eghálaeda kehonıdhı chu, káondıh énıdé met’áh 
kǫ́tah gots’ęh amıı́ edeghá thanę eghálaeda megháádé eghálaeda łǫ agondéh gha 
chu. Edı ́chu ahsıı́ dáa metah thelá, ezhıı́ la megháádé kǫ́tah, azhǫ Dehcho gok’ezhıı 
gots’ęh amıı́ yundáa gúlıı́ ndéh ts’ęh gots’ęh Góhdlı gok’ezhıı ts’ęh mǫ́la -ke edúhndé 
gotah aget’ı ̨ts’ęhk’eh káa dúle goghááde eghálaeda edeghá gots’ęhtsı.̨

GODĮ KŲ́E ̨́ NIGOGI ̨D́HÁA GHA, 
DÁONDIH T’AH GOTS’AODIH GHA 
GOTS’ĘH DENE DANETÉ GOGHÁ 
EGHÁLAGENDA GHA.
Atł’áa amıı́ ek’élucho k’ę́ę́ eghálagenda ahsáa gejáa 
gots’ęh amıı́ náıd́ıḱ’éozho ts’ęhk’eh eghálagenda kıı́ 
dúyé gots’agendı énıdé, Kǫ́tah Ezhaa Ch’ágohoedı ku ̨́ę́ 
ts’ęhk’eh dene łǫ genıdhe gha. Amıı́ Yudáa Dehcho gáh 
Satsǫ́ Mehchıę̨́ gha Ek’élucho k’eh eghálagenda,ededı 
gha amıı́ gehéh ahsáa gujáa énıdé, ededı ̨gha kǫ́tah Ezhaa 
Ch’ágohoedı ku ̨́ę́ ts’ę́ ehghágogedháah gha, káondıh énıdé 
kıı́ kǫ́tah ts’ęh dene gots’agendı gháılée.

Ek’élu k’ę́ę́ eghálagenda dahxoo kǫ́tah nahets’agundı gedı ́
gha sóondı, atł’áa tu, tu dzǫ́ǫt’e, gots’ęh gohtth’elé ahsıı́ 
káondıh ts’ęhk’eh goghá ehghágelé gha, ezhıı́ la kǫ́tah 
ts’ęh dene etth’ıahtındeé goxee edıh̨tł’éh nátse gehtsı ̨gha, 
káondıh énıdé káa dúle gots’agendı.

Káa Yudáa Dehcho gáh Satsǫ́ Mehchıę̨́ gha Ek’élucho gegée 
gots’ęh met’ah dene łǫ agondéh ghá énıdé, dahxoo goghá 
ku ̨́ę́ k’enet’e gháılée sóondı. Dahxoo edı ́megháádé dene 
kǫ́tah nágedéh gúlıı́ eghálaeda ts’ęhk’eh taogedéhthı gha 
sóondı ı ̨ĺe énıdé/yudáa mǫ́la  dúh dáa aget’ı ̨gots’ęhk’eh 
edeghá eghálaeda gogehtsı ̨gha sóondı. Káondıh énıdé  
dene łǫ (náts’eneteh ku ̨́ę́ ) kagoągenda gha.

Meghááde chu ts’éét’úu łıńı ́gots’ęh kǫ́túé łǫ agondéh gha, 
gots’ęh megháádé dene łǫ satsǫ́ mehchıę̨́ t’ah ts’ıhgı ̨d́éh 
gha, káondıh énıdé Ezhaa Ch’ágohıedı ku ̨́ę́ gots’ęh kǫ́tah 
gots’ęh k’eh chu gots’agendı ̨gha goɂǫ.

Dene łǫ agondéh gha t’ah, Góhdlı Ndéh ts’ę́ k’ahodéh-ke 
kǫ́tah gots’ęhk’eh gohéh eghálagenda gha. Edı ́Azhıı́ chu 
metah thelá la, amıı́ kǫ́tah thane yundáa gots’ęh mǫ́la 
gots’ęhk’eh edeghá eghálaeda gogehtsı ̨gha énıdé káa dúle 
megháadé eghálaeda edıh̨tł’éh ts’ęhk’eh t’ah gots’agendı.̨ 
Ahsıı́ gonáa t’ah gots’agundı ̨genıdhe énıdé, Góhdlı Ndéh 
ts’ę́ k’ahodéh-ke gohéh ahsıı́ tah gogháenda gha. 

DENE NDÉH GOTS’ĘH NĘ TS’ĘHK’EH 
AHSÍI T’AH ATS’ETĮ
Ek’élucho k’eh eghálagenda gha énıdé, dahxoo ndéh gots’ęh łue 
gots’ęh ahsıı́ zhágúndıh́ megohthę ́agondéh gha sóondı. Ezhıı́ 
la kıı́ sáathąą ts’ę ́kágondıh gha, ek’élucho k’eh eghálagenda 
énıdé hútł’ı ́agodı gha, gohtł’éh mbeé łǫ gha, gots’ęh duɂǫ satsǫ́ 
mehchıę̨ ́łǫ ezhıı́ t’ah dáondıh dechıt̨ah ahsıı́ káts’enıdhe gots’ęh 
dúh dáondıh ndéh móodat’ı ̨daxoo megohthę ́agondéh gha  

MEDZIH
Godı ́medzıh nadeɂá sıı́ ekúh zhee gha Yudáa Dehcho gáh Satsǫ́ Mehchıę̨́ Ek’éluchu gegée gha. Medzıh la gúlıı́ ts’ę́ dembée 
kagoągenda goghá godezhıı ǫt’e. Káa kahjéne medzıh mendı, godı ̨Yudáa Dehcho gáh satsǫ́ Mehchıę̨́ gha Ek’élucho gegée, 
káa 15 km mets’ęh xǫne azhǫ gok’eadatłaa gots’ęh ekúh zhee chu łáondıh dene nagezéh chu gha guht’e. Ek’élucho k’eh 
eghálagenda gha énıdé, medzıh godı ́k’eɂá sıı́ megohthę́ agondéh gha. Godı ́medzıh mendı k’edatłaa gots’ęh godı ́medzıh 
nádeɂa gots’ęh dúh godı ́xaye ek’élu nıɂa sıı́ ekúh sóo ek’élucho k’ę́ę́ eghálagenda gha. Ezhıı́ kıı́ agoątselé sóo medzıh mendı 
húle ageléh gha.

Godı ́dene nagezéh sıı́, kıı́ ekúh zhee medzıh aget’ı ̨le. Ahsıı́ méh tthe nák’eh chu, ek’élucho k’eh eghálagenda gots’ęh 
satsǫ́ mehchıę̨́ t’ah ek’élu k’eh eghálagenda sıı́ azhó met’áh gohtł’éh mbeé łǫ́ gha gots’ęh hútł’ı ́chu naodetth’e gha, ezhıı́ 
la medzıh godı ́k’eɂą gots’ęh dáondıh t’ah dembée kagoągendı ts’ęhk’eh megohthę́ agondéh ghá chu. Ek’élucho k’eh 
eghálagenda gha énıdé, ahsıı́ méh nák’éh chu tah aget’ı ̨gots’ęh dáondıh eghálagenda mets’ęhɂǫ gohtł’éh mbeé łǫ́ gha 
t’ah, ek’élucho k’eh tu nehłagetł’e gha. Dadháa medzıh ekúh zhee nadeɂá gots’ęh gots’ę́ xǫnı at’ı ̨gha énıdé, ahsıı́ méh 
tthe nák’éh k’et’áá ageléh gha. Yudáa Dehcho gáh Satsǫ́ Mehchıę̨́ gha Ek’élucho gegée sıı́ amıı́ ahsıı́ zhágundıh́ ts’ęhk’eh 
goghá eghálagenda gots’ęh dáondıh ahsıı́ ts’ę́ eghálaeda la, Góhdlı Ndéh ts’ę́ k’ahodéh-ke dáondıh t’ah medzıh megohthę́ 
agondéh ch’á nezų zhee nádah séegogeléh gha.

Ek’élucho k’eh eghálagenda gots’ęh sée ekúh zhee medzıh nadeɂá gha énıdé dahxoo ek’élucho k’eh eghálagenda megohthę́ 
agondéh gha sóondı. Dúh kıı́ sée ehtth’ı keogedıshǫ le. Xaye ek’élu nıɂą sıı́ mets’ęh xoo medzıh ghágenda, daxoo ek’élu tęh 
nagoęthe sóondı. Godhéh kıı́ łáondıh ek’élu teh nadeɂą le t’ah, dahsée ek’élucho nıɂą énıdé zhee teh naogethe gha. 

Dadedháa ts’ę́ Yudáa Dehcho gáh Satsǫ́ Mehchıę̨́ gha Ek’élucho gegée gha gots’ęh dadháa zhee k’eh eghálagenda sıı́, ahsıı́ 
zhágúndıh́ gots’ęh dáonıdh zhee nadáh eghálagenda gha gots’ęh dáondıh ahsıı́ gıhdzáa gha chu metah thelá gha.

GOLǪ
Dene náodhe ts’ęhk’eh godı ́xaye ek’élu nıɂą sıı́ ekúh zhee gha nadéh ǫt’e gots’ęh godı ́ndu theɂǫ k’aye nendé zhánızhéh 
sée Dehcho gáh sıı́, ekúh zhee gha tsıá meguhłéh gha nadéh ǫt’e. Yudáa Dehcho gáh Satsǫ́ Mehchıę̨́ gha Ek’élucho gegée sıı́ 
godı golǫ goghá mét’ádéɂá nagedéh sıı́, ekúh zhee gha ek’élucho nogegée gha. Golǫ godı ́k’eɂá sıı́ ekúh zhee goghǫgıhndıh́ 
gha, káondıh énıdé godı ́dúh ek’élu nıɂá sıı́ ekúh zhee sóo eghálagenda gha gots’ęh kıı́ azhó hútł’ı ́xáagogekah gháılée.

Yudáa Dehcho gáh Satsǫ́ Mehchıę̨́ gha Satsǫ́ Mehchıę̨́ Ek’élucho gegée gha énıdé dahxoo mets’ęhɂǫ golǫ gúlıı́ ts’ę́ nadehɂá 
gha sóondı., káondıh kóó kıı́ mets’ęhɂǫ golǫ k’et’a ̨á ̨ ́andéh gháılée. Ek’élu k’eh satsǫ́ mehchıę̨́ at’ı ̨kóó káa,ımbéh gots’ęh 
xaye ekúh zhee ek’élu tęh nadeɂá gots’ęh zhee mbáa chu k’ıogıh̨the. Dahxoo ek’élucho gehtsı ̨énıdé, ezhıı́ megháádé gúlıı́ 
nadehɂá gha sóondı. Golǫ gúlıı́ nadehɂá ch’á tsı ̨ńe goɂǫ gots’ęh gohtł’éh mbée ts’ęhk’eh chu nezų eghálats’unda, ezhıı́ la 
megháadé golǫ kıı́ ahsıı́ dehɂá gháılée. Yudáa Dehcho gáh Satsǫ́ Mehchıę̨́ gha Ek’élucho gegée gha énıdé gohtł’éh mbeé 
gots’ęh Azhıı́ t’ah ek’élucho k’eh eghálagenda metu ̨́ę́ ek’élu mbáa detł’ıı énıdé, kıı́ golǫ-tthę́ tah andéh gháılée. Atł’áa 
kagondéh ch’á eghálaeda kehogenıh́the medhéh ts’ę́ káa azhǫ séegogı ̨ĺa ǫt’e- atł’áa ahsıı́ łın̨ı ̨t’ah aget’ı ̨ezhıı́ chu k’et’a ̨á ̨ ́
agı ̨ĺa gots’ęh gohtł’éh mbeé chu nezų geghǫhıhndı gha gots’ęh ahsıı́ łın̨ı ̨nehładetł’ıı enıdé, ezhıı́ chu daxoo ahsıı́ metah gúlıı́ 
ch’á nezų ahsıı́ ghǫguhndı gha.

AHSÍI KÁA NATS’EZÉH
Yudáa Dehcho gáh Satsǫ́ Mehchıę̨́ ghá Ek’élucho gegée sıı́ 
daxoo megháádé xaye gháádé medzıh gots’ęh golǫ káa 
nats’ezéh gha sóondı. Godı ́xaye ek’élu nıɂą ekúh zhee 
gha golǫ káa nagezéh gots’ęh daxoo mets’ęhɂǫ golǫ łǫ 
łagenıhdée sóondı gots’ęh ǫhk’ea chu dahsée met’áh 
nats’ezéh edıh̨tł’éh t’ah aget’ı ̨chu, duɂǫ ek’élu ts’ęhxoo chu 
nagezéh. Góhdlı ts’ę́ k’ahodéh-ke amıı́ ndéh gots’ęh ndéh 
gúlıı́ ande ts’ęhk’eh goghá eghálagenda gots’ęh kǫ́tah ts’ęh 
dene chu gotah gedehtth’ı-ke, ededı ́gha k’endah medzıh 
gots’ęh golǫ ghǫh gıhndıh gha, atł’áa dahsée ahsıı́ zhee ts’ę́ 
gúlıı́ ageléh gha.   

Yudáa Dehcho gáh Satsǫ́ Mehchıę̨́ gha Ek’élucho gegée 
sıı́ met’áh medzıh, golǫ gots’ęh łue káa ts’enıdhe gha kıı́ 
godęzhıı gháılée, atł’áa xaye énıdé ek’élu k’ę́ę́ nats’ezéh 
gots’ęh ımbéh énıdé elá t’ah chu nats’ezeh. Ezhıı́ la 
ımbéh énıdé łue, tu ehch’á edéh, gots’ę́h ı ̨t́’ǫ́ ch’á kadeɂá 
megohthę́ agondéh gha chu. Ahsıı́ káondıh sıı́ kıı́ ts’atąą 
gogha thelá gha, ezhıı́ t’ah dahsée megháadé gonezų 
ıĺe énıdé gonezų gháılée sóondı. Dúh thąą le sıı́, Góhdlı 
Ndéh ts’ę́ k’ahodéh-ke azhǫ dene dagı ̨d́ı sıı́ gots’ęhk’eh 
edıh̨tł’éh nıgenıdháah ǫt’e, gots’ęh k’endaa gondı nagehtsı ̨
gha, atł’áa dáonıdh t’ah ahsıı́ gondah ats’edı,̨ gots’ęh Azhıı́ 
dánéht’ée thelá chu, gots’ęh medzıh dánéht’ée chu, ezhıı́ 
la megháádé ahsıı́ k’ǫnı káondıh kagelé gha gots’ęh ahsıı́ 
gonáa chu megháadé Yudáa Dehcho gáh Satsǫ́ Mehchıę̨́ 
gha Ek’élucho gegée gots’ęh mets’ęhk’eh ahsáa gonı énıdé 
káa dúle zhee ghǫ nagogendéh. Amıı́ ahsıı́ zhágúndıh́ 
ts’ęhk’eh eghálagenda gots’ęh dáondıh t’ah zhee nadah sáa 
nıgogı ̨ɂ́á sıı́, ededı ́gha dahsée ek’élucho mets’ęhɂǫ medzıh 
káa nats’ezéh gha dáondıh gha sóondı. Ahsıı́ zhágúndıh́ 
káa nats’ezéh sıı́ nezų meghǫhts’undı ́gha dene sáanet’e 
genıdhe gha.

Ts’ét’ıąh la łue sée goɂǫ nechá gha godı ́ek’élucho deha the 
zhaa nıɂá sıı́ , ekúh zhee gha káondıh łǫ anat’ı ̨ǫt’e gots’ęh 
ezhıı́ gha dene łǫ zhee káa dageɂá. Yudáa Dehcho gáh Satsǫ́ 
Mehchıę̨́ gha Ek’élucho gegée gha énıdé kıı́ ekúh zhee deha 
gáh łue nechá dánéht’ée kıı́ zhee ghǫ keogedıh́shǫ le, ezhıı́ 
chu nezų keogedıh́shǫ énıdé nezų gha. Góhdlı Ndéh ts’ę́ 
k’ahodéh-ke káa amıı́ łue ts’ęhk’eh eghálagı ̨d́eh-ke gohéh 
eghálagenda gots’ęh amıı́ ndéh gohéh séegı ̨ĺá chu, dahxoo 
ek’élucho nıɂą gombáa amıı́ nagezéh sıı́ goghǫguhndı gha, 
atł’áa ahsıı́ kanıh́ ts’ę́ eghálagunda genıdhe énıdé zǫh.

GONÁODHE GOTS’ĘH DÁONDIH NDÉH T’AH 
ATS’ET’Į
Yudáa Dehcho gáh Satsǫ́ Mehchıę̨́ gha Ek’élu gegée sıı́ dahxoo dáondıh dechıt̨ah náts’ezéh, godı ́ahnıh́ dene tth’ene zhaa 
thelá, gots’ęh godı ́dene kehlı ̨ahsıı́ gondéh k’eh thelá megohthę́ agondéh gha sóondı. Ezhıı́ t’ah edı ́ek’élucho ts’ęh k’eh 
Tułıt́’á gots’ęh Tłeh Gu ̨́lı ̨amıı́ kǫ́k’endı ts’ęhk’eh gondée gedehtth’ı-ke azhǫ edegha nę gots’ęh azhıı́ gondéh k’eh élı ̨sıı́ 
ts’ęhk’eh edegha séegogı ̨ĺá. Pedzéh kı got’ıę̨ chu dúh edegha edıh̨tł’éh k’eh eghálagenda. Ekúh kǫ́tah dene etth’ıahtındée 
gots’ęh amıı́ dene ts’ęhk’eh k’aodhe zhagı ̨ĺı sıı́ nę gots’ęh azhıı́ ndéh k’eh thelá me-gondı nagehtsı.̨   

Dene gha k’aodhe-ke, dene ehtth’ıahtındeé, gots’ęh amıı́ gothę́ agujáa sıı́ azhǫ ełehéh gogı ̨d́ée gots’ęh amıı́ edı ́dene 
gonáodhe gots’ęh godı ́nagezéh chu, ezhıı́ la:

zhaa golá sıı́ káa azhǫ edıh̨tł’éh k’eh nezų nıgenıdháah 
ǫt’e. Petehnıɂą la yudáa sahtu go-ndéh edıh̨tł’éhchúu k’eh 
chu Petehnıɂą ts’ęhk’eh ahsıı́ goghá nechá ıĺıı́ ǫt’e. Yudaa 
Dehcho gáh Satsǫ́ Mehchıę̨́ gha Ek’eluchu gegée gha énıdé 
godı ́Petehnıɂą sıı́ ekúh zhee sóo mets’ęh xoo ek’élucho nıɂą 
gha. 

Godı ́ahnıh́ ts’ęh ahsıı́ ndéh k’eh thelá sıı́ mets’ę́ gonıdhąą 
le énıdé nezų gha sóondı, ı ̨ĺe énıdé káa dúle azhıı́ menadáh 
theɂǫ sıı́ húlé ats’ele ı ̨ĺe énıdé k’et’a ̨á ̨ ́ats’ele gha, dahxoo 
megháadé godı ́ahnıh́ ts’ęh ahsıı́ thelá megohthę́ agondéh 
gha sóondı. Godı ́azhıı́ megohthę́ agondéh gha sıı́ ekúh 
dene gots’ę́ gots’ındée sıı́ káa gondaa ats’ın̨dı ǫt’e, ezhıı́ 
t’ah Góhdlı Ndéh ts’ęh k’ahodéh-ke ahsıı́ gondah nınıdháah, 
ezhıı́ la godı ́azhıı́ goghá mét’áodéɂá, atł’áa yudáa Petehnıɂą 
chu gots’ęh godı ́golǫ nadeɂą k’e, ezhıı́ la shıh́ Gaudet 
ts’endaa ghagedı.́

Azhıı́ dechıt̨ah ts’ęhk’eh met’a ̨á ̨ ́ts’enıɂą gots’ęh godı ́
náts’ezéh chu, ezhıı́ la k’endaa dene goghá thela gha. Azhıı́ 
dechıt̨ah ts’ęh met’a ̨á ̨ ́ts’enıɂą sıı́ ahsıı́ megohthę́ agondéh 
ch’á godı ́xaye ek’élu nıɂą k’ę́ę́ zǫh ats’et’ı ̨gha gots’ęh 
k’endaa amıı́ dechıt̨ah ahsıı́ káa genıdhe sıı́, ededı ̨gha godı ́
ahsıı́ megohthę́ agondéh ts’ęhk’eh gondaa kagedı ́gha.

• Petehnıɂą la mét’áodéɂá ǫt’e gots’ęh sée nezų 
meghǫhts’undı gha goɂǫ, ekúh zhee la dene tth’ene łǫ 
gha guht’è gots’ęh ku ̨́ę́a łǫ chu golá ǫt’e, gots’ęh amıı́ 
nágezéh gots’ęh ahsıı́ kagenıdhe sıı́, ekúh zhee gha xaye 
ek’élu t’ah aget’ı ̨gha.

• Amıı́ chu ekúh zhee nagezéh gha gots’ęh ek’élucho gehtsı ̨
énıdé dahsée megháádé dene łǫ ekúh zhee nágezéh gha 
sóondı.

• Amıı́ nazhaetı gotah ageąt’ı sıı́ gohéh dáondıh ahsıı́ nezų 
olá genıdhe, dáondıh ahsıı́ ghǫgundıh́ gha, gots’ęh azhıı́ 
káa nágezéh, gots’ęh ahsıı́ zhágundıh́ gots’ęh łue chu, 
káondıh mets’ęhk’eh edıht̨ł’éh nıgenıd̨háah

• Godı ́dene tth’ene thelá, godı ́nágezéh gha gots’ęh gonáa 
azhıı́ goghá mét’áodéɂá chu zhee ghǫh gogı ̨ńdé.

• Godı ́xaye ek’élu nıɂą sıı́, ekúh zhee membáa ku ̨́ę́a zhaa 
golá sıı́ ezhıı́ chu ghǫ gogı ̨d́é

Yudáa Dehcho gáh Satsǫ́ Mehchıę̨́ gha Ek’élucho gegée 
sıı́ ezhıı́ megháádé godı ́dene tth’ene gots’ęh ahnıh́ ts’ęh 
ahsıı́ zhaa thelá kıı́ naot’ı ̨le t’ah mets’ę́ godeɂą gha. 
Yudáa Dehcho gáh Satsǫ́ Mehchıę̨́ gha Ek’élucho gegée 
sıı́ megháadé godı ́ahnıh́ dene nagı ̨d́ée gots’ęh godı ́ku ̨́ę́a 

ZHAAT’A ̨́A ̨́  TS’ĘHK’EH NIHTS’I 
T’AH TS’EJÍI GOTS’ĘH HÚT’ÍI 
NAODETTH’E ̨ ́CHU 
Zhaat’a ̨á ̨ ́ts’ęhk’eh nıhts’ı met’áh ts’ejıı́ la azhıı́ tłeh ledée, gots’ęh gohtł’éh mbeé udée 
at’ı,̨ ezhıı́ azhǫ gıh́dzáh ǫt’e. Gohtł’éh mbée k’et’a ̨á ̨ ́ageléh gha, ezhıı́ la satsǫ́ mehchıę̨ ́
t’ah eghálagenda nezų geghǫhıhndı gha, gots’ęh azhıı́ satsǫ́ mehchıę̨ ́t’ah ek’élucho 
k’eh eghálagenda sıı́, kıı́ tsı ̨ńe k’egenezhǫ gha.

Hútł’ıı́ agodı ́énıdé káa dúle kǫ́tah azhǫ gededı,́ gots’ęh azhıı́ dechıt̨ah ts’ęhk’eh 
eghálats’enda chu gots’ęh ahsıı́ zhágúndıh́ chu megohthę ́agondéh gha. Ek’élucho k’eh 
eghálagenda gha énıdé azhıı́ satsǫ́ mehchıę̨ ́t’ah eghálagenda gots’ęh ahsıı́ méh tthe 
nák’eh gots’ęh satsǫ́ t’ah tthe tagedezhu chu, ezhıı́ gha sée goɂǫ mets’ęhɂǫ hútł’ıı́ agodı ́
gha. Káa ek’élucho dakáa gedachu énıdé, ek’élu cho k’ęé ̨ ́satsǫ́ mehchıę̨ ́eht’a ̨á ̨ ́nagoętthı 
gots’ęh k’endaa ek’élucho k’eh séegogehɂı,̨ ezhıı́ mets’ęhɂǫ sóo hútł’ıı́ agodı ́gha.

Godı ́Yudáa Dehcho gáh Satsǫ́ mehchıę̨ ́gha Ek’élucho gegée gha énıdé godı ́deha 
zhaa nıɂą sıı́ kıı́ dene gots’ęɂ́ǫ hútł’ıı́ agodı ́gháılée. Hutł’ıı́ ahsıı́ nadetth’ę ́gha énıdé 
azhǫ kǫ́tah gondah agedı ́gha. Pedzéh kı gots’ę ́xoo azhıı́ k’eh eghálagenda sıı́, dahxoo 
gothę ́agondéh gha sóondı. Atł’áa duɂǫ kǫ́tah gots’ę ́xoo eghálagenda gha,ezhıı́ t’ah 
ǫkı daedzę ı ̨ĺe énıdé dahxoo ǫkı dzę nahk’eh ts’ę ́kagondı ́gha sóondı.Godı ́k’endaa 
eghálagenda énıdé kıı́ hútł’ıı́ agodı ́gháılée.

NDÉH, GOHTŁ’ÉH GOTS’ĘH TTH’ENI
Godı ́tth’enı gúlıı́ sıı́ ekúh zhee sóo metéh ek’élucho nıɂą gha. Tth’enı k’éh dúyé 
ahsıı́ gots’ęhtsı,̨ ezhıı́ t’ah gokǫ́ agondéh gha énıdé jǫ ts’o azhǫ tth’enı nayıh̨ gha. 
Yudáa Dehcho gáh Satsǫ́ Mehchıę̨ ́gha Ek’élucho gegée gha énıdé, tth’enı ts’ęhɂǫ 
gúlıı́ agondéh gha, ezhıı́ la ek’élucho mets’eh xoo tth’enı nayıh̨ gha. Ezhıı́ t’ah tth’enı 
mets’ęhɂǫ káa gúlıı́ agondéh gha gots’ęh ezhıı́ t’ah ek’élucho godı ́nıɂą gha, ezhıı́ 
gháádé dáondıh móodat’ı ̨gha edıh̨tł’éhchúu gehtsı ̨ǫt’e.

Gohtł’éh tę metah sıı́ ezhıı́ gha goɂǫ ahsıı́ megohthę ́agondéh gha. Amıı́ kǫ́tah gotsę ́
gogı ̨d́ée la káa tth’enı ghǫ gogı ̨d́ée gots’ęh mets’ęhɂǫ nę zhıh godıt̨łe agondéh gha 
gots’ęh gonáa chu nę ̨gúlıı́ andéh gha chu.

Dene chu káa kagı ̨d́ı, dechıt̨ah kǫ́ łǫ t’ah tth’enı megohthę ́andéh gha.

Godı ́gohtł’éh gúlıı́ sıı́ nezų ekúh zhee eghálagenda gha goɂǫ, ezhıı́ t’ah Yudáa 
Dehcho gáh Satsǫ́ Mehchıę̨ ́gha Ek’élucho gegée ghá énıdé, godı ́godhéh ek’élu 
nıɂą sıı́, zhee k’ęé ̨ ́ek’éluchu gehtsı ̨énıdé zǫh gogı ̨d́ı,́ gots’ęh godı ́gohtł’éh kıı́ thetł’ıı 
gots’ęh gohdaodıɂ̨ą sıı́ ekúh zhee deha zhıı satsǫ́ k’ǫ mezhıı tu etł’e sıı́ nıguchı, 
káondıh énıdé dáondıh tu k’etł’e geghǫıhndıh́ gha. Yudáa Dehcho gáh Satsǫ́ 
Mehchıę̨ ́gha Ekłélucho gegée gha énıdé dáondıh tth’enı ghǫguhndıh́ ts’ęhk’eh 
nezų nıgıg̨ɂ́á gha gots’ęh gohdaǫdeɂą chu gohdaodetł’e gha sóondı gots’ęh dáondıh 
tthe thelá ts’ęhk’eh chu nezų ahsıı́ ghǫguhndıh́ gha. Edı ́ahsıı́ ǫkı la edúhndée ndéh 
k’eh dáondıh gohtł’éh gots’ęh tth’enı gohdadehtłe ch’á geghǫıhndıh́ gha.

AHSÍI ZHÁNÍZHEH  
Godı ́yudáa Dehcho gáh Satsǫ́ Mehchıę̨́ Ek’élucho gegée sıı́ azhǫ ek’élu mbáa 
húle ageléh gha gots’ęh sáaededháa sıı́ xáget’a ̨á ̨ ́gha. Edı ́la megháadé kǫ́tah 
dáondıh keodat’ı ̨ gots’ęh godı ́xágogıkáa sıı́ met’áh gúlıı́ keodat’ı ̨gha. 

Ahsıı́ zhánıźheh gots’ęh dechıt̨ah ts’ęh náıd́ıh́ megohthę́ agondéh ch’á, godı ́
yúdáa ek’élucho gegéé sıı́ dúh godı ́xaye ek’élu nıɂą sıı́ ekúh zhee dáa zǫh zhee 
k’ę́ę́ eghálagenda ghá gots’ęh yundáa ts’ęh satsǫ́ mehchıę̨́ zhee t’ah ek’élu k’eh 
eghálagenda gots’ęh edúhndée góhdlı ndéh zhee t’ah aget’ı ̨gha énıdé, sée nezų 
zhee k’énagehtsı ̨gha. Satsǫ́ mehchıę̨́ káondıh met’áh ek’élu k’eh eghálagenda 
sıı́, kıı́ tsı ̨ńe sóo ek’élu k’eh ehnáa nágoethe gha gots’ęh tu chu zhee k’eh nehłáa 
gendıh́ gha, káondıh énıdé megháádé gohtł’éh mbeé k’et’a ̨á ̨ ́andéh gha.

Godı ́xáagogı ̨ḱa k’e gots’ęh kıı́ ekúh zhee eghálagenda gháılée énıdé káa dúl ndéh ts’ęh 
ahsıı́ t’ah ats’et’ı.̨ Dadhąą ek’élucho ts’ęhk’eh enagı ̨t́’e gots’ęh ndéh ts’ęh ahsıı́ náts’ehtsı 
gha énıdé dene ts’ę ́k’aodhe -ke gots’ęh dene ehtth’ıahtındeé gondáh agedı ̨gha.

AHSÍI ZHÁGÚNDÍH GOTS’ĘH AHSÍI ZHÁGÚNDÍH 
GODÍ NÁDÉH
Yudáa Dehcho gáh Satsǫ́ Mehchıę̨ ́gha Ek’élucho gegée gha énıdé káa dúle ahsıı́ zhágúndıh́ megohthę ́agondéh, atł’áa godı ́
xáagogekah k’e chu, gohtł’éh mbeé łǫ gha, godı ̨ahsıı́ nehłagetł’e, gots’ęh godı ́ku ̨ę́ ́golá ekúh zhee godhąą mǫshéts’ezheh gots’ęh 
góhtth’éle nehłagendıh́ k’e chu, ezhıı́ met’áh dene gots’ęh ahsıı́ zhágúndıh́ gothę ́agondéh gha (sah chu gots’ę ́at’ı ̨gha). Satsǫ́ mehchıę̨ ́
ek’élucho gegée énıdé dahxoo megháadé godı ́ahsıı́ zhágúndıh́ k’eɂá sıı́ megohthę ́agondéh gha sóondı ı ̨ĺe énıdé ndéh k’eh gots’ęh 
golǫah satsǫ́ mehchıę̨ ́zhee ch’áogohtthı gha chu sóondı.

Ahsıı́ zhágúndıh́ ghǫhguhndıh́ gots’ęh ahsıı́ ndéh k’eh ahsıı́ zhágúndıh́ zhee k’ágenehta-
ke ededı ̨gha godı ́ek’élucho k’ęé ̨ ́eghálagenda sıı́ golǫah ts’ęhk’eh nezų ahsıı́ tah 
goghágenda gha, azhıı́ chu metah thelá la, godı ́golǫah ndéh zhıı dendaa nadéh, godı ́
get’énet’á nadéh, godı ́chųąh t’oo zhaa thekǫǫ chu, gots’ęh godı ́ahsıı́ zhágúndıh́ 
ch’á kádeɂa chu ghǫhguhndıh́ gha. Godı ́ahsıı́ megohthę ́agondéh kıı́ ekúh zhee 
aget’ı ̨gháılée, ı ̨ĺe énıdé godı ́eghálagenda sıı́ yundáa ts’ę ́agogeléh gha ı ̨ĺe énıdé ahsıı́ 
zhágúndıh́ mets’ęhk’eh chu eghálaeda k’et’a ̨á ̨ ́agogeléh gha. Góhdlı ndéh ts’ę ́k’aodéh-
ke sıı́ amıı́ kǫ́tah gots’ęhk’eh dechıt̨ah ahsıı́ ghǫ́hgundıh́ sıı́ gots’ę ́gogendéh gha, káondıh 
énıdé ezhıı́ megháadé dáonıdıh ek’élucho k’eh eghálagenda zhee ts’ę ́eghálagenda gha. 
Amıı́ súgháthąą ahsıı́ ghágenda sıı́ goxee eghálagenda gha. 

Godı ́ahsıı́ zhágúndıh́ nazhadéh, gots’ęh ek’élucho k’eh enagı ̨t́’e énıdé, godı ́eghálagı ̨d́a 
k’e godagęchu gha gots’ęh azhǫ k’ęé ̨ ́anagogeléh gha. Dáondıh ahsıı́ nehłagetł’e 
ts’ęhk’eh edıh̨tł’éh sıı́ ezhıı́ zhee ghááde ahsıı́ ghǫhgı ̨ńdıh́ gha, ezhıı́ megháádé ahsıı́ 
zhágúndıh́ dáondıh ahsıı́ ts’ę ́at’ı ̨gots’ęh azhǫ amıı́ káondıh ts’ęhk’eh eghálagenda 
gots’ęhk’eh goghàonetę gha. Ezhıı́ satsǫ́ mehchıę̨ ́ek’élucho k’eh eghálaeda la Ahsıı́ 
zhágúndıh́ ts’ęhk’eh eghálagıd̨eh-ke gots’ęh amı ́ı́ azhǫ ek’élucho k’eh eghálagenda, 
ezhıı́ la dáondıh Góhdlı Ndéh ts’ę ́k’ahodéh-ke nezų ahsıı́ ts’ę ́eghálagenda gha, 
nezų ahsıı́ ghǫh guhndıh́, gots’ęh mets’ęhk’eh chu gondı gondah agedı ̨gha gots’ęh 
ek’élucho ts’ęhk’eh Ahsıı́ zhágúndıh́ gots’ęh chuąh zhee nadáh dáondıh zhee ts’ęhk’eh 
eghálagenda gha edıh̨tł’éh gháádé aget’ı ̨gha.

CHŲĄH
Chųąh godı ́nadéh ı ̨ĺé énıdé met’oo ts’ıhts’ęhtthı, medhąą 
xáagots’ękaa,/ı ̨ĺe énıdé duɂǫ medhąą hútł’ıı́ agodı ́énıdé káa 
dúlé mets’ęhɂǫ gúlıı́ agondéh.

Ahsıı́ chųąh megohthę́ agondéh ch’á godı ́godhéh 
eghálagıd̨a k’e gots’ęh ekúh kıı́ ahsıı́ godhąą at’ı ̨le, ekúh 
zhee sóo eghálagenda gha gots’ęh xaye énıdé zǫh nę 
ǫhgedéhkąą gha. Ahsıı́ zhágúndıh́ ts’ęhk’eh eghálagıd̨éh-
ke gots’ęh amıı́ ndéh k’eh ahsıı́ zhágundıh́ ts’ęhk’eh 
eghálagenda sıı́ godı ́chųąh t’oo duɂǫ,ek’élucho ts’ęhɂǫ 
thekǫ sıı́ nezų geghǫhıhndıh́ gha. Kǫt’ıh chųąh t’oo k’ála 
chųąh zhee zhıh nadeh gogı ̨ɂ́ǫ énıdé kıı́ zhee ts’ęhɂǫ aget’ı ̨
gháılée. Amıı́ azhǫ ek’élucho gha k’aogedhe énıdé, ahsıı́ 
zhágúndıh́ ts’ęhk’eh gogháonetę gha, gots’ęh ek’élucho 
k’eh eghálagenda énıdé dúyé chųąh goghágededı,̨ dúyé 
tsıg̨ogedhıı gots’ęh dúyé chu gokáa nagezéh gháılée 

TU GOTS’ĘH AZHÍI TU TŁ’AA NĮɁÉH
Yudáa Dehcho gáh Satsǫ́ Mehchıę̨́ gha Ek’élucho gegée ghá énıdé káa dúle deha gáh tu gots’ęh godı ́tu dahzhaa thehtǫ 
met’áh tu k’et’a ̨á ̨ ́andéh. Godı ́deha zhaa nıl̨ıı̨ gúlıı́ agondéh le ch’á, deha tł’áa sóo tu mezhıı etł’ée gha satsǫ́ k’ǫ nıgęchu 
gha, káondıh énıdé ezhıı́ megháádé tu danet’e mezhıı nadetł’é gots’ęh łue chu danet’e ekúh zhee k’eoɂǫ sóondı. Satsǫ́ 
k’ǫ aetselé sóo ek’élucho mbáa nıgıg̨ée gha, ezhıı́ la megháádé tu ehnąą nadetł’é gots’ęh godı ́tu detł’ée sıı́ ezhıı́ gháádé 
keogı ̨ɂ́á gha. Dáondıh tu agı ̨d́ł’eh sıı́ edıh̨tł’éh ghááde sóo aget’ı ̨gha. Godı ́tu łǫ anat’ı ̨gots’ęh tthe nádadedhı łegele k’e 
gots’ęh tthedhaa k’e gogehtsı ̨gha énıdé, kıı́ zhee ts’ę́ xǫne ageléh gháılée.

Godı ́médłıı gohdadéhtłe gots’ęh ahsıı́ łın̨ı ̨t’ąą eghálagenda 
sıı́, ezhıı́ chu tu t’ah aondéh le ch’á, amıı́, Yudaa Dehcho 
gáh Satsǫ́ Mehchıę̨́ gah Ek’élucho gegée sıı́ médłıı 
gohdadéhtłe gots’ęh azhıı́ tu tł’aa nıɂéh sıı́ edıh̨tł’éh 
megháádé zhee ts’ę́ eghálagenda t’ah aget’ı ̨gha, gots’ęh 
godı ́tthe nádadedhı łegele k’e gots’ęh tthedhaa anageɂı ̨
k’é chu edıh̨tł’éh meghááde eghálaeda káondıh zhee 
káa zhagehtı gha. Edı ́edıh̨tł’éh gháádé nezų zhee k’ę́ę́ 
k’egogeɂá gha gots’ęh megháádé azhıı́ tu tł’aa nıɂéh gots’ęh 
ahsıı́ łın̨ı ̨t’ah ek’élucho k’eh eghálagenda tu t’ah at’ı ̨ch’á 
geghǫhıhndıh́ gha. Góhdlı Ndéh ts’ę́ k’ahodéh-ke k’endaa 
tu t’ah goghágenda gha gots’ęh godı ́tthe nádadedhı 
łegele sıı́ dahsée azhıı́ łın̨ı ̨t’ah aget’ı,̨ ahsıı́ tah andéh ch’á 
geghǫhındıh́ gha.

ŁUE GOTS’ĘH GODÍ ŁUE NADĘMBÉE K’E
Yudáa Dehcho gáh Satsǫ́ Mehchıę̨ ́gha Ek’élucho gegée gha énıdé káa dúle godı ́łue nadęmbée k’e gots’ęh dáondıh łue zhagundıh́ 
megohthę ́agondéh. Túh ı ̨ĺe énıdé tu ts’ęhɂǫ ek’élucho k’eh eghálagenda sıı́, káa dúle met’áh tu ųzhee at’ı ̨gots’ęh megháádé godı ́
łue k’ıoı ̨ɂ́ó gots’ęh túh ts’ęh tehtsá shézheh, godı ́deyéhtth’ęę́ ́nıgelé, godı ́nagezhıh́ k’é, ı ̨ĺe énıdé godı ́zhanıźheh k’e, azhǫ tu k’et’a ̨á ̨ ́
ajáa edé káa dúle megohthę ́agondéh gha. D́aondıh chu tu delı ̨ı ̨ĺ́ énıdé tu danet’e gúlıı́, ezhıı́ chu káa dúle łue met’áh tsındéh. 
Satsǫ́ k’o la godı ́tu nılıı̨ gots’ęh megháádé łue ekúh zhee nadeɂǫ gha.Deha gots’ęh godı ́tu dahzhąthehtǫ ts’ęh tu t’ah aget’ı ̨gha 
énıdé, sée nezų edıh̨tł’éh gháádé aget’ı ̨gha.

Ek’élucho k’eh eghálagenda kehogenıh́thı gha énıdé edı ́gondı kagıɂ̨ǫ megháádé 
dene danet’e łue kagenıdhe zhee ts’ęhk’eh keogıh́ɂa gha. Edı ́la megháádé dahsée 
ek’élucho mets’ęhɂǫ łue lǫ kagenıdhe gha, kıı́ nezų keogı ̨śhǫ le, gots’ęh łue dánéht’ée 
gúlıı́ gots’ęh łue ats’ıɂı,̨ ezhıı́ chu kıı́ nezų keogedıh́sho le. Łue dánéht’ée mekáa 
ts’ęnıdhe chu zhee ts’ęhk’eh eghálagenda gha chu. Edı ́azhıı́ chu metah thelá la, łue 
danet’e ats’edıdłeh, ezhıı́ megháadé łue nezų ghǫhgı ̨ńdıh́ gha, káondıh énıdé amıı́ 
ahsıı́ káondıh ts’ę ́eghálagenda, ededı ̨gha zhee ts’ęhk’eh eghálagenda gha. Łue 
ts’ęhk’eh eghálagenda gha énıdé , ezhıı́ megháadé amıı́ gohéh eghálagı ̨d́eh-ke gots’ęh 
amıı́ ahsıı́ káondıh ts’ęhk’eh keogı ̨ńdıh́ sıı́ gogháádé agpt’ı ̨gha, amıı́ chu gotah aget’ı ̨
la Góhdlı Ndéh ts’ę ́k’ahodéh-ke, Zhaambáa tu gots’ęh łue ts’ęhk’eh eghálagı ̨d́éh-ke 
gots’ęh gonáa amıı́ gots’ęhk’eh agot’ı ̨chu, azhǫ ełexee eghálagenda.

GOXEE AHSÁA GUJÁA GOTS’ĘH 
KÍI AHSÍI NEZŲ EGHÁLAENDA LE
Goxee ahsáa gujáa gots’ęh kıı́ ahsıı́ nezų eghálaenda le la, kıı́ kagondéh 
móots’edıh́shǫ le, káondıh kóó káa dúle menadáh séegots’eléh, kot’ıh nę,tu,nıhts’ı 
met’áh ts’ejıı́, gots’ęh dene, golǫah chu megohthę ́agujáa énıdé káa dúle mets’ęhɂǫ 
ahsıı́ k’et’a ̨á ̨ ́andéh. Ezhıı́ t’ah kot’ıh̨ ahsáa gondéh ı ̨ĺe énıdé ahsıı́ met’áh eghálaeda 
kıı́ nezų le ezhıı́ medhéh ts’ę ́káa dúle séegots’eléh. Kot’ıh̨ ahsáa gujáa énıdé jǫ ts’ę ́
dáondıh zhee ts’ę ́eghálagenda ts’ęhk’eh edıh̨tł’éh megháádé eghálaeda menadáh 
nıgı ̨d́háah gha. 

Ek’élucho ts’ehts’ı gha énıdé satsǫ́ mehchıę̨ ́met’áh eghálaeda, tłeh, ahsıı́ méh 
tthe nák’eh, tthe gots’ęh tthedhaa gots’ęh satsǫ́ mehchıę̨ ́met’áh ek’elucho k’eh 
eghálagenda nekéh t’ah aget’ı ̨gha. Azhıı́ sée goɂǫ met’áh nezų agondéh gháılée 
gots’ęh azhıı́ chu kıı́ nezų mets’ęhk’eh agot’ı ̨gháılée le, azhıı́ łın̨ı ̨t’ah eghálagenda 
nehładetł’ı énıdé zǫh. Dahxoo ahsıı́ méh tthe nák’eh, kǫ́, ı ̨ĺe énıdé ahsıı́ ehghágele 
goxee ahsáa gujáa énıdé zǫh.

Edı ̨dáondıh edıh̨tł’éh kaet’o la satsǫ́ mehchıę̨ ́t’ah goxee ahsáa gujáa gots’ęh ahsıı́ 
nezų eghálaenda le, sıı́ káa ek’élucho t’ah aget’ı ̨kehogenıt́he gots’ęh amıı́ kǫ́tah 
gots’ęh k’eh dene nezų gendaa káondıh gots’ęhk’eh eghálagı ̨d́éh-ke, ededı ̨gha azhǫ 
ahsıı́ ghágenda ǫt’e. 

Ahsıı́ nehładétł’e gots’ęh ahsáa gujáa énıdé Góhdlı Ndéh ts’ę ́k’ahodéh-ke ahsıı́ 
mét’áodéɂá sáanet’e zhee ts’ęhk’eh nıgı ̨d́haah gha, ahsáa gondéh ch’á, gots’ęh ahsáa 
gujáa énıdé ezhıı́ meghááde ahsıı́ k’et’a ̨á ̨ ́ageléh gha.

AZHÍI MEGOHTHE ̨ ́AGONDÉH GHA
Góhdlı Ndéh ts’ę́ k’ahodéh-ke káa gedı,́ azhǫ t’ah satsǫ́ mehchıę̨́ łıę̨ dzę nahk’eh sųláı hono sǫ́ǫ ek’élucho k’eh ahnáa 
nagoęthe gha, satsǫ́ mehchıę̨́ aetselé gots’ęh satsǫ́ mehchıę̨́ nechá t’ah ahsıı́ ehghágele káondıh chu t’ah aget’ı ̨gha. 
Yundáa ahsıı́ gháts’enda gha énıdé kıı́ satsǫ́ mehchıę̨́ met’áh nę zhıh gohgedıd̨éh t’ah aget’ı ̨gháılée, káondıh kóó káa ahsıı́ 
sáanet’e megháadé ndéh gúlıı́ andéh gha. Azhıı́ ghǫh agedı ̨ ́la, xaye ek’élu nıɂą gots’ęh Tłeh Gu ̨́lı ̨ts’ęh tłeh k’o nıɂą chu, 
ezhıı́ t’ah godı ̨ahsıı́ zhágúndıh́ sıı́ káa megohthę́ agujáa ǫt’e. Yudáa Dehcho gáh Satsǫ́ Mehchıę̨́ gha Ek’élucho gegéé gha 
énıdé megháádé hútł’ı ́naodetth’e gha, ahsıı́ zhágúndıh́ godı ́nadéh, dúyé chu dechıt̨ah ts’ęhk’eh ahsıı́ ats’edıdłe gháılée 
chu, gots’ęh azhıı́ t’ah ek’élucho k’eh eghálagenda azhǫ azhıı́ dechıt̨ah ts’ęhk’eh met’áts’enıɂa sǫ́ǫ megohthę́ agondéh 
gha, káondıh kóó, edı ̨azhıı́ danét’e ehłet’ah thelá kıı́ sée megháádé gúlıı́ agondéh gháılée, gots’ęh edı ̨ek’élucho k’eh 
eghálagenda sıı́ kıı́ megháadé agondéh gháılée. Ndéh gúlıı́ ande la zhat’a ̨á ̨ ́gokǫ́ gots’ęh kǫ́ łǫ chu t’ah sǫ́ǫ agondéh gha, 
ezhıı́ t’ah sée nezų geghǫhıhndıh́ gha goɂǫ, káondıh énıdé dahsée Góhdlı Ndéh ts’ę́ k’ahodéh-ke amıı́ ek’élucho k’eh 
eghálagenda sıı́ edı ̨ndéh gúlıı́ andeh ts’ęhk’eh nezų gegháenda gha sóondı. Yudáa Dehcho gáh Satsǫ́ Mehchıę̨́ Ek’élucho 
gegée gha énıdé daxoo megháadé kıı́ kǫ́tah nezų ełexee nats’edéh gháılée gots’ęh mǫ́la chu łǫ gotah aget’ı ̨gha t’ah, 
dahxoo ezhıı́ chu kıı́ gogháádé nezų kǫ́tah goɂǫ gháılée gots’ęh amıı́ chu yundée goxee nezų agoı ̨t́’e le chu dahxoo edı ̨
meghahádé ahsıı́ t’a ̨á ̨ ́gots’ę́ anadéh gha sóondı, atł’áa dáondıh dene kehlé goxee nezų eghálagenda le, gots’ęh kıı́ azhǫ 
dene ehłek’e ch’á kadeɂa goxee nezų eghálagenda le chu gots’ęh káondıh énıdé megháadé hútł’ı ́gúlıı́ agondéh gha. Kǫt’ıh 
yudáa ek’élucho k’eh eghálagenda kehogenıh́the gots’ęh kǫ́tah chu eghálagenda chu énıdé, káa jǫ ts’ę́ kǫ́tah ahsıı́ łǫ t’ah 
degededıh́ gha, gots’ęh megháadé chu nezų dene goghǫhguhndıh́ gha chu, gots’ęh kágondéh gha énıdé Góhdlı Ndéh ts’ę́ 
k’ahodéh-ke daondıh ahsıı́ káondıh mets’ę́ eghálats’enda ts’ęhk’eh edıh̨tł’éh gehtsı ̨gha goɂǫ. Ezhıı́ la dáondıh dene gendaa 
gots’ęh kǫ́tah nezų ełexee nats’edéh chu, eghálaeda ts’ęhk’eh gogháonetę chu gots’ęh azhıı́ t’ah gogháonetǫ, egháts’enda 
chu gots’ęh kǫ́tah megháadé eghálaeda łǫ chu, kǫ́tah chu ku ̨́ę́ łǫ, ahsıı́ t’a ̨á ̨ ́chu gots’agendı, dene łǫ eghálaeda ts’ęhk’eh 
gots’agendı gots’ęh amıı́ ndéh chu goxee séegogı ̨ĺa gots’ęh azhıı́ nę k’eh thelá chu ełexee met’áh ats’et’ı gha. Azhǫ ahsıı́ 
gháts’enda gha énıdé azhıı́ met’àh nę gúlıı́ ande ts’ęhk’eh kıı́ hútł’ı ̀gúlıı́ agondéh gháılée.

KÁA GONDI MELÓH
Yudáa ts’ę́ Dehcho gáh Satsǫ́ Mehchıę̨́ gha Ek’élucho gegée la gondı azhıı́ metah theɂǫ la, dene gots’ęh kǫ́tah chu  
gots’ęhk’eh chu káa gonezų gha, káondıh kóó ekúh ek’élucho k’eh eghálagenda kehogenıh́the énıdé dahxoo megháadé 
nezų aguht’e gháılée, gots’ęh káa ek’éluchu k’eh enagı ̨t́’e énıdé, edı ́azhıı́ t’ah dzáa degededıh́ sıı́ nezų ahsıı́ ghǫh guhndıh́ 
gha gots’ęh Góhdlı Ndéh ts’ę́ k’ahodéh-ke kǫ́tah goxee nezų eghálagenda gha. Yudaa Dehcho gáh Satsǫ́ mehchıę̨́ Ek’élucho 
gegée gha énıdé medzıh godı ́tadéhɂa, ezhıı́ godhéh ts’ę́ dáondıh goxee nezų agoıt’e le, k’endaa sǫ́ǫ kagondıh́ gha. Azhıı́ 
chu gonáa ahsıı́ megohthę́ agondéh la, łue danet’e mek’áa ts’enıdhe chu k’endaa geghǫhıhndıh́ gha. Ahsıı́ zhágúndıh́ 
ts’ęhk’eh eghálagı ̨d́eh-ke gots’ęh ahsıı́ ghǫhguhndıh́ ts’ęh k’eh eghálagenda, ededı ̨gha daededhąą ts’ę́ ek’élucho k’eh 
eghálagenda ts’ę́ ahsıı́ ghǫhguhndıh́, gots’ęh sáaededhaa chu ahsıı́ eghǫgeda gots’ęh medzıh goxee gonezų le gots’ęh 
gonáa chu ahsıı́ zhágúndıh́ chu nezų le sıı́ geghǫeda gha. Góhdlı Ndéh ts’ę́ k’ahodéh-ke la káa dúle dene ts’ęhk’eh goghá 
k’ahodhe gots’ęh dene etth’ıahtındeé, gots’ęh gonáa amıı́ gothę́ agujáa sıı́ káa dúle gots’ę́ gogendéh, azhıı́ ghǫh agedı la 
dáondıh t’ah dagedı ̨ts’ęhk’eh azhǫ go-gondı ełetah nıgı ̨d́haah.

